
PEMIMPIN TJERITA!
— i O tiT—=
PEMBATJA!

Dengen hormat saja menjerahken ini tje-
rita, jang sesoenggoenja soeda kedjadian di
bilangan Djawa-Koelon, dalem tangan pem-
batja, sesoedanja saja toeker nama-nama se-
djati dan tempat kediamannja itoe orang-
orang jang melakoeken rol di sini.

Maksoed saja tjoema sederhana sadja, .
menoendjoek begimana kerasnja itoe keper-
tjajadn tachajoel soeda berakar dalem hati-
nja bangsa Tionghoa, dan begimana brang-
kali aken tempo jang masi sanget lama se-
kali, pertjoema sadja segala pertjobain aken
binasaken atawa tjaboet itoe kepertjajaén.

Kerna ingin merdikaken sesoeatoe orang
menganoet kepertjajain apa djoega jang ia
merasa setoedjoe dan moefakat, dari itoe
dalem ini karangan saja tiada djatoken poe-
toesan apa-apa. Apa saja toelis tjoema ke~
beneran meloeloe, zonder lebi.

Jang ini tjerita boleh djadi pengiboeran
aken meliwatken waktoe jang seneng. itoe-
lah sesoenggoenja ada djadi saja-poenja
harepan !

Barnjak hormat dari saja.

No. 999.
Bandoeng - 1924.

DJAM LIMA SORE!

Banjak orang keliatan dateng dalem sala
satoe roema orang Tionghoa di kampoeng
Tjibening, soeatoe hal jang kentaraken di
sana ada satoe perkara jang tarik pikiran
marika itoe. Kaloe kita bilang 1toe ada roe-
manja orang Tionghoa, adalah lantaran
maskipoen terboeat dari bilik dan atep, di
depannja deket sekali pintoe pertama, ada
tergantoeng doea lempengan kertas mera
jang disertaken hoeroef Tionghoa. Letaknja
roema itoe, betoel djoega di pinggir djalan-
an, tetapi djalanan itoe melaenken djalan-
kampoengan sadja, kerna masi ada kira-kira
satoe kilometer djaoenja aken bisa sampe
di wates jang hoeboengken ini djalan-kam-
poengan dengen djalan besar. Tiada oeroeng
itoe djalanan sampe baek aken digoenaken
oleh segala matjem kandarain.

Kita.soeda njataken itoe roema terseboet
dari bilik dan tertoetoep oleh atep. Atoeran-
nja poen sederhana sekali. Kaloe orang
soeda liwatken emper depan, seblonnja ma-
soek liwatken pintoe pertama, orang soeda

. liat di sama tenga kalangan pertama ada
.medja-aboe jang orang biasa seboet hiolouw,
disertaken poela hoeroef Tionghoa. Di sebla
kanan terdapet pekarangan jang disertaken
korsi-korsi dan medja kampoengan, di sitoe-
. lah iaorang biasa doedoek berkoempoel de-
' - ngen .tetamoe jang djadi kenalan- baeknja.
sedeng di sebla kirinja itoe  hiclouw terda-
pet kamar tidoer, jang pintoenja kaloe ka-
joenja dipentang masi ditoetoep oleh klam-
. boe jang tipis. : :
Sedikit dampingan itoe hlolouw ada soea-
toe pintoe jang selaloe terboeka, dan kaloe
. orang soeda liwatken itoe, kanan dan kiri
keliatan berbaris ampat kamar, samentara
itoe di sama tenga ada medja dengen be-
brapa korsi kampoengan djoega. Di sinilah
itoe familie biasa doedoek :dahar. Kaloe
orang schabisnja itoe teroes ka blakang,
~ orang sampe di dapoer, di .mana ada satoe
~ bale besar sekali, tiga meter lebar dan am-
pat. meter pandjang, jang biasa digoenaken
boeat doedoek berkoempoel dan laen-laen
keperloean jang berhoeboeng dengen da-
poer. Lemari ~ kampoengan boeat simpen
makanan pcen djadi terpandeng di sitoe.

Dalem ini roema ada tinggal toean Lim .
Houw Dijin, saorang toea jang oemoernja
soeda ampir anempoeloe taon, dengen istri-
nja, njonja Oey Ho Nio, doea anak-lelaki,
Lim Kim Liong dan Lim Kim Houw dan
- tiga anak-prempoeannija, Lim Gie Nio, Lim -
Sin Nio dan Lim Goat Nio. Toean Lim -
Houw Dijin terkenal saorang jang tiada
mengenal soesa. Ia ada mempoenjai begitoe
banjak sawa, hingga saben taon boekan
sadja ia dapet tjoekoep padi aken keper-
loean familienja, malahan ia bisa djoeal
banjak kelebiannja; laen dari begitoe, ia
sendiri ada mempoenjai kebon poehoen kiray
(atep) dengen banjak klapa dan laen matjem
boea-boeahan. Di damping roemanja sebla
kiri, di tana jang moedoen ka solokan ke-
tjil ada iapoenja kandang disertaken anem
ekor kerbo jang besar, bebrapa kambing, -
ada djoega. ampat ekor babi, samentara
itoe- iapoenja kandang ajam dan bebek poen
selamanja penoe.

Soeda koerang-lebi doeapoeloe hari lama-
nja, itoe toean ampoenja anak-prempoean
jang boengsoe, jang oemoernja soeda dela-
panblas taon, nona Lim Goat Nio telah

diserang penjakit. Doekoen pekampoengan
dengen segala roepa djampenja dan ilmoenija
keliatan blon djoega bisa segerken kombali
itoe nona. malahan semingkin lama keliatan-
nja itoe nona-moeda semingkin paja.

Antara begitoe banjak anak, ini satoe
jang paling diharep oleh .orang toeanja,
kerna iapoenja paras sesoenggoenja paling
manis antara soedaranja, dan dalem itoe
kampoeng Tijibening, sringkali orang bilang,
dialah jang djadi kembangnja.

Kepalanja boelet sebagi klapa. Potongan
badannja sedeng betoel, tiada besar poen
boekan ketjil. Moekanja ampir boelet. di-
sertaken doea mata tjeli betoel jang boelet
tapi -boekan besar. Bidji matanja item meles,
soesa keliatan itoe koelintjiran ketjilnja. Ia-
poenja idoeng dan moeloet sembabat soeng-
goe dengen potongan badannja, begitoepoen
koepingnja; djidatnja lebar, . ramboetnja item
maskipoen tiada terlaloe gomplok. la se-
soenggoenja ada satoe nona - moeda jang
tjantik. :

Setia aken adat di itoe tempat sekalian
tetangga dan kenalan lantas pada dateng
nengokin, itoelah lantarannja mengapa itoe

hari djam lima sore keliatan ada bahjak
djoega orang dateng berkoempoel di sitoe.

Penjakitnja jaitoe memboeang ajer dara-
ingoes, jang biasa orang seboet medjen.
Orang jang sakit, jang tadinja bisa bertreak
rasaken sakitnja peroet kaloe maoe boeang
aer, sekarang soeda berbalik diam sadja.
Tiada heran, obat-obatan jang orang kasiken
ia makan atawa minoem meloeloe ajer-dingin
boleh djampein doekoen, lebi poen tiada,
laen dari begitoe orang tjoema pakeken
sadja bebore di loear peroztnja, jang djoega
soeda didjampeken oleh doekoen.

Tiada brentinja itoe doekozn menerangken,
iblis jang sanget djahat dari pentjoran anoe
dan anoe jang mengganggoe itoe nona, dan
ia tanggoeng jang dalem sedikit hari poen
itoe nona tentoe waras kombali. Begitoelah
ia dongeng teroes dengen tiada loepa me-
wartaken, baba anoe, njonja ini, abang sana,
bibi atawa njai sini, soeda baek dan semboe
dari penjakit demikian, sesoedanja ia obatin
lamanja stenga boelan, sedeng laen doekoen
jang djampenja tiada begitoe mandjoer soeda
pertjoema sadja tjoba obatin dalem tempo
lebi dari sepoeloe hari.

Dengen kesabaran itoe toean Lim Houw
Djin .dengen istrinja dengerken tjeritanja itoe
doekoen, seperti soeda sembilan hari biasa-
nja, iaorang laloe kaloearken koffie dan
koewe-koewe pekampoengan aken itoe doe-
koen poenja kesenengan. Toch hatinja ini
doea orang toea memikir laen, maka setelah
itoe doekoen soeda poelang, dengen ber-
dami sama laen orang Tionghoa, jang djadi
tetamoenja, ini doea orang toea ambil poe-
toesan aken mzminta obatnja Toapekong
di kampoeng Dijaocedjoega, saperdjalanan
toedjoe paal dari kampoeng Tjibening. Atas
prenta orang toeanja, toean-toean Lim Kim
Liong dan Lim Kim Houw sigra pergi ka
sana dengen djalan kaki, kerna kaloe moesti
doedoek kahar, iaorang moesti ambil dja-
lanan terpoeter jang djaoenja melebiken dari
doeapoeloe paal. Itoe sore djoega iaorang
brangkat, dan kerna terang boelan, sebelon-
nja tenga-malem iaorang harep soeda dateng
kombali.

Maskipoen soeda ampir djam anem sore,
toch keliatannja masi djoega ada satoe te-
tamoe jang diam di sitoe. Orang ini sete-
nga toea, oemoernja koerang - lebi 48 taon

dan ia soeda perna mengoembara ka banjak
tempat. [a asal kelahiran diitoe kampoeng,
ia poen mempoenjai sawa jang tjoekoep dan
boleh diseboet tandingannja toean Lim Houw
Djin. la bermama Lim Sin Hok dan ada
teritoeng sala satoe sobat jang paling baek
dari Lim Houw Djin.

»Enko Houw Djin,”” katanja sesoeda me-
nilik laen tetamoe berlaloe. ,,akoe maoe ta-
nja apa brangkali Enko tiada pikir boeat
panggil sadja dokter Olanda?”

~Akoe takoet kaloe Goat nanti moesti di-
bawa ka roema sakit!” Menjaoet ini ajah:
.Biarlah kita tjoba dengen obat Toapekong
doeloe!” ‘

~Soeda keliatan tiada bisa madjoe. Akoe
koeatir itoe Toapekong jang djaoe jang tia-
da bisa dateng tengok sendiri keadain orang
sakit, nanti mengasi obat jang tiada kebe-
toelan. Dengen begitoe jang sakit djadi se-
mingkin lama semingkin paja.”

.Oemoer Allah jang pegang!” Saoet poe-
la itoe orang toza: , Doeloe anaknja akoe-
poenja anak lelaki soeloeng djoega pertjoe-
ma sadja diobatken oleh doekoen; dia soe-
roe orang pergi ka Djaoedjoega dan dengen

obatnja itoe Toapekong dalem tiga hari sa-
dja itoe anak djadi waras. “Semoea orang
bilang itoe Toapekong mandjoer sekali, ma-
ka akoe taro harepan djoega atas obatnja.”

. Betoel djoega,” katanja Lim Sin Hok de-
ngen penoe kepertjajadn, ,,akoe poen soeda
liat bebrapa orang djadi baek lantaran obat-
nja itoe Toapekong, biarlah akoe doaken
jang djoega Enko poenja anak bisa djadi
waras.” N

Sesoedanja begitoe, ia maoe poelang ka
roemanja jang tiada sebrapa djaoenja, teta-
pi itoe tempo, koetika ia sampe di pinggir
djalan, ia ketemoe dengen satoe pemboeroe
jang keliatannja baroe poelang dari oetan.
Ini pemboeroe ada saorang Tionghoa moe-
da, potongan badannja gemoek-tinggi, moe-
kanja pandjang, koelitnja poeti, romannja
tjakep sekali.. Itoe waktoe ia memake ser-
ba idjo, satoe snapan dubbelicop merk Ba-
yard tergantoeng di poendaknja. -lapoenja
dandanan dengen piuttees dan topi memboe-
roe jang idjo ménamba iapoenja ketjakepan;
oemoernja baroe 31 taon. Di blakangnja ada
bebrapa orang Tionghoa laén, dengen anipat
orang anak negri jang menggotong doea ba-

bi-oetan besar-besar.

.Baroe poelang nembak, Enko?’ mena-
nja Sin Hok setelah liat itoe orang moeda
jang mendatengin.

~—,.Betoel, Enko Sin Hok. Dapet doea ba-
bi!" Tapi kenapa, Enko ada di sini? Boe-
kan sari-sarinja akoe ketemoe di ini tempat!”

~.,,Nengokin orang sakit, Enko Boen Lie!”

—.,.Orang sakit, siapa?”’

—.,Anaknja Enko Houw Djin jang boeng-
soe, nona Goat! Soeda doeapoeloe hari le-
bi, keliatannja belon baekan.”

—,.Sakit apa?”

~,.Berak dara dan ingoes!”

—,. Tjoba tanja Entjek Houw Djin, apa
sebentar akoe boleh dateng liat jang sakit?
Akoe maoe poelang doeloe mandi dan toe-
kar pakean, brangkali sadja akoe bisa me-
noeloeng dengen obat. Tapi, Enko Sin Hok.
ini babi bawa sadja ka roema Enko. akoe
tiada ada orang jang rawatin, bolehkah?”

—..Boleh sekali!”

Begitoelah kedjadian, itoe babi telah di-
bawa, sedeng itoe pemboeroe sesoedanja
dapet tace, orang soeka menerima keda-
tengannja, laloe brangkat poelang dengen

lekas dan moeka bersri-sri, oleh kerna ‘se-
karang ia bakal bisa berkerdja boeat tjoba
menoeloeng satoe djiwa-manoesia.

Siapa adanja itoe pemboeroe moeda? Me-
ngapa ia soeda bergirang dengen niatan
menoeloeng djiwa orang sakit? Apakah pas-
ti ia aken beroentoeng dengen obatnja, di-
andeken ia kasiken itoe?

A

Toean Oeij Boen Lie, baroe doea boelan
lamanja dateng tinggal di kampoeng Tjibe-
ning- dan sampe sekarang pendoedoek di
itoe pekampoengan belon taoe siapa asal-
oesoelnja. '

la dateng ka sitoe dengen beli satoe pe-
karangan jang lebar, di mana ia laloe diri-
ken saboeah roema bilik tertoetoep atep,
tetapi besar sekali, disertaken banjak per-
hiasan dan kebon kembang. Laen dari itoe
ia mempoenjai satoe automobiel sendiri dan
boeat itoe ia soeda bikin satoe kandang.

Ia kesoehoer sebagi orang kaja, tapi djoe-
ga terkenal angkoe. Tetamoe di sitoe belon
taoe bisa masoek dalem roemanja, tjoema
kabarnja sadja dalem itoe roema banjak boe-
koe-boekoe dan prabotan loear biasa, pipa
gelas dan sebaginja poela berikoet banjak
aer, blauw, idjo, koening dan laennja warna.

Tjerita banjak dengen laen orang ia tia-
da soeka. Manis boedi boeat segala orang,
itoelah ada pada dirinja, tetapi lebi poen
tiada. la paling seneng diam sendirian, ka-
loe tiada begitoe ia pergi berboerce. Satoe

boelan ada satve atawa doea hari jang ia
berpergian. Kaloe ia pergi, itoe njonja
Europa jang toea, jang -djadi iapoenija peng-
oeroes roema - tangga, poen ikoet berlaloe
dan boedjangnja dikasi vrij, tjoema dapet
pesenan hari anoe moesti dateng kombali.

Orang tjoba boeat menanja itoe boedjang,
tetapi ia poen tiada bisa kasi ketrangan sa-
toe apa. Toeannja idoep pantes, makanan-
nja poen bagoes, lebi dari itoe ia tiada ta-
oe. QOei Boen Lie dan pengoeroesnja tiada
soeka tjerita banjak.

Orang-orang jang soeka ikoet memboe-
roe sekedar bhisa menerangken itoe orang
moeda membajar pantes marikapoenja tjape,
selamanja gaga dalem hal bertanding dengen
babi-oetan, moera hatinja, manis boedinja,
lebi poen iaorang tiada taoe.

Orang tjoema--taoce, Oei Boen Lle ada
satoe pemoeda baek hati, soeka menocloeng
orang dalem segala roepa oeroesan; belon
taoe meroegiken siapa djoega, tetapiselama-
nja tertoetoep dah apabila ada tetamoe jang
soeda begitoe tjeriwis menanja lebi djace
fatsal dirinja, ia biasa mendjawab: ,Enko
djangan maoe taoe hal jang boekan penting

bagi diri sendiri;  akoe djoega toch tiada
menanja Enko poenja keadadn familie?”
Djawaban itoe membikin kapok aken orang
menanja lebi djace. Achirnja, sesoeda tiga
boelan, orang djadi biasa lagi sama itoe
keasingan. kerna djoega kepala kampoeng
alias loerah tiada bisa kasi ketrangan,.tjoe-
ma ia dapet soerat dari kepala negri, de-
ngen apa dikabarken saorang nama Oei Boen
Lie bakal dateng tinggal di itoe pekampoeng-
an, sedeng prihal padjek dan belasting di-
oeroes sendiri oleh pembesar Olanda, men-
djadi itoe loerah tracesa tjampoer taoe dan
traoesa mentjari ketrangan soeatoe apa ten-
tang itoe orang. Tegesnja, Oei Boen Lie
berada di loear penggangannja sang loerah.
. Toch itoe orang asing tiada asingken di-
rinja. Di mana ia taoce orang soesa., di si-
toe ia menoeloeng. dengen nasehat maoepoen
dengen oewang. Ia tiada ingin trima boe-
nga dari oewang jang ia pindjemken, boeat
mana ia tiada membedaken bangsa.
Orang-orang prempoean jang loemrahnja
lebi tjeriwis dari orang lelaki, ada banjak
jang berkeras kepingin taoe lebi banjak pri-
hal itoe orang moeda jang tjakep, tetapi

djoega iaorang tiada beroentoeng. Itoe le-
laki moeda soeka mesem, soeka bitjara ko-
tjak, tetapi belon perna melebiken pembi-
tjaradn jang pantes; kaloe ia memaen, toch
selamanja dalem kalangan biasa dan perka-
taidn sopan. Sebagian orang prempoean men-
djadi menjesel dalem harepannja dan mera-
sa gegetoen betoel. :

Itoe kabaran jang ia maoe dateng. tengok
anak-prempoeannja Lim Houw Dijin lekas
soeda ketaoean oleh ampir antero isi kam-
poeng dan tiada koerang orang jang lantas
sadja dengen moeloet gatel membilang:
.Brangkali Oey Boen Lie ada:taro pi-
kiran atas itoe nona moeda !

Oey Boen Lie roepa-roepanja soeda biasa
dengen itoe matjem kabaran, maka . maski-
poen mengenaken dirinja sendiri, 1a tinggal
mesem sadja. Koetika soeda mandi dan ber-
salin pakean jang boekan laen dari pyama
sehari-hari, tetapi dengen bawa. bebrapa
roepa barang dalem sakoe badjoenja, tiada
lama kemoedian ia soeda ada dalem roema-
nja Lim Houw Djin.

»Soeda brapa lama entjek poenja : anak
sakit ?* menanja ini orang dengen soeara

anteng, hingga kentara iapoenja gigi jang
~ poeti seperti moetiara dan beres sekali roen-
" toenannja. Matanja soeda, tapi berpoera-
poera tiada meliat jang ampat mata milik-
nja nona-nona Gie dan Sin sedeng intip
dirinja dari_blakang daon pintoe depan.

» Tiga .minggoe ini, neef | menjaoet orang
toea tadi.

—.Apa moelainja boeang aer entjer sadja
doea-tiga hari, habis keliatan ada daranja,
kemoedian tjampoer djoega ingoes, dan
orangnja djadi lesoe, tiada napsoe makan,
kepingin tidoer sadja dan peroetnja moeles,
sedeng boeang aernja sedikit-sedikit tetapi
kepingin tiada brentinja 7

—.Betoel, aeef!"

—,, Habis dikasi makan obat apa, sebe-
gitoe lamanja, entjek ?*

—,Obat doekoen, neef. Itoe doekoen
bilang dia terkena di pentjoran koelon dan
wetan, soeda ada bebrapa orang sakit be-
gitoe dan djadi baek diobatken oleh bapa
Kitjeuphajam, begitoelah namanja itoe doe-
koen.*

Boen Lie bermesem.

.Apa akoe boleh liat iapoenja kotoran,

entjek 7 Ia menanja poela zonder maoe bi-
tjaraken lebi djaoe perkara itoe doekoen.

.Boleh sekali, mari sadja ka dalem!"
Itoe orang toea lantas djalan doeloean dan
kasi itoe orang moeda liat itoe kotoran.
Djoega iboenja itoe nona soeda ada di sitoe,
sedeng doea soedaranja jang tadi mengintip
soeda lari ka dapoer. Orang sakit ada di
kamar paling depan. B

~Akoe ingin djoega liat roepanja itoe
orang jang sakit, kaloe boleh !* berkata itoe
orang-moeda: ,,Ara badannja soeda koeroes 7%

—.Betoel djoega, neef. Marilah masoek
sadja !

Boen Lie masoek dan liat orang jang
sakit, nona-moeda jang boleh dinjataken
tinggal koelit dan toelang meloeloe, aer- -
moekarja soeda sanget poetjet. Dalem kamar,
itoe orang moeda "laloe doedoek dengen
ajah-iboenja si gadis jang sakit. =

., Brapa oemoernja ?* menanja Boen Lie
dengen aer-moeka biasa.

»Baroe sembilanblas taon,* menjaoet sang
iboe jang dapet liat dari aer-moekanja itoe
orang moeda, oepama berkoeatir aken itoe
orang jang- sakit.

o

»~Apa mesi maoe dikasi teroes obat kam-
poengan 7* menanja poela Boen Lie dengen
anteng, soeara jang kentaraken ia tiada me-
ngandoeng rasa hati apa-apa.

~Maoenja dibrentiken dan ditoeker sama
obat Toapekong dari Djaoedjoega!* me-
njaoet itoe orang toea lelaki, .tetapi apa
neef brangkali ada obat jang baek 7*

~— .Kaloe entjek kasi idzin akoe preksa
nadinja dan badannja orang jang sakit, serta
soeka berdjandji toeroet betoel apa jang
akoe bilang, brangkali sadja akoe bisa bi-
kin semboe! Tetapi akoe moesti minta itoe
obat Toapekong ditoenda - doeloe; kaloe
soeda keliatan akoepoenja obat tiada me-
noeloeng, ja, poenja soeka.*

Sesoedanja bermoefakatan, itoe doea orang
toea ambil poetoesan aken toeroet permin-
tadnnja Boen Lie, kerna iaorang sesoenggoe-
nja soeda berkoeatir sendiri aken peroen-
toengannja dan djiwanja itoe anak jang
boengsoe.

Koetika dapet itoe idzin, dan meminta
iboenja doedoek di laen oedjoeng dari pem-
baringan, baroelah itoe orang moeda pinda-
ken korsinja ka%'deket orang sakit.

Ia laloe pegang nadinja orang jang sakit,
jang itoe tempo dapet kenalin tetamoenija
dan djadi mera-padem warna moekanja, te-
tapi sebab ada ajah-iboenja djadi biarken
sadja orang pegang tangannja. Djoega ba-
dannja itoe nona dipreksa, dan dengen
mengheranken itoe doea orang toea,. ini
orang moeda ada pake perkakas jang biasa
digoenaken oleh. dokter-dokter.

Lama djoega itoe orang bikin papreksaén,
sesoedanja itoe dengen aer-moeka jang tiada
beroba soeatoe apa ia djalan ka loear. Itoe
orang toea laloe mengikoet. Koetika soeda
doedoek poela di loear, di tempat jang itoe
orang sakit tiada bisa denger lagi bitjaranja,
ia berkata: -

»ltoe penjakit soeda 'memakan dalem,
entjek dan entjim ! Obat jang sebegitoe lama
dikasi dia makan, soeda menamba heibatnja,
kerna selaloe ada aer dingin mieloeloe, aer
jang boekan terlaloe bersi. Kaloe dibiarken
sadja, akoe koeatir, kapan soeda djadi hari
Minggoe lagi, djadi satoe minggoe dari ini
hari atawa boleh djadi lebi doeloe, entjek
dan entjim poenja anak nanti tinggal ampat.
Djoega itoe obat dari Toapekong akoe

koeatir disertaken barang-barang jang bisa
menamba penjakitnja ini’ nona-moeda.* ‘

.Tadi neef bilang, neef ada poenja
obat,“ menjaoet njonja Lim Houw Djin de-
ngen sanget koeatir, sedeng soeaminja poen
soeda djadi poetjet aer - moekanja, ,apa
itoe brangkali bisa menoeloeng ?*

.Kaloe maoe tjoba boleh, tetapi dja-
ngan ditjampoer sama jang laen.“ menjaoet
Oey Boen Lie, .jang sakit boleh makan
boeboer jang entjer dengen soesoe kaleng
jang tersedoe, laen tiada. Akoe maoe tjoba
lamanja tiga hari. Kaloe soeda doea hari
- keliatan beraknja koerangan,  itoelah tanda-
nja ada baekan 7

Itoe doea orang toea berdjandji aken
brentiken laen-laen obat, maka itoe kombali
iaorang bertiga masoek ka dalem kamar
orang jang sakit. Dengen tiada meroba aer-
moekanja soeatoe apa, itoe tetamoe laloe
minta orang kasi oendjoek pahanja itoe
nona, kemoedian ia kaloerken dari sakoenja
seroepa djaroem soentikan jang betoel - be-
toel sama jang biasa dipake oleh thabib
Olanda. Ia kaloearken satoe flesch ketjil jang
rapet belingnja, jang ia bikin poetoes leher-

nja dengen regadji ketjil. Kaloe soedu ia
tjeloep itoe djaroem dalem seroepa aer, ia’
gosokken djoega sedikit dari itoe aer di
pahanja orang jang sakit, baroelah ia isi
itoe djaroem dengen aer dalem flesch tadi,
dan laloe toesoek dan soentik orang sakit
dengen itoe aer hingga habis itoe flesch ketjil.
Sesoedanja itoe ia oelangken orang djangan
kasi laen dari thee jang tipis, boeboer entjer
dan soesoe, kemoedian ia berdjandji aken
besok sorenja dateng kombali.
Tiga hari ia soeda lakoeken itoe semoea,
dan pada kaimpat harinja nona Lim Goat
" Nio bisa bangoen dan djalan-djalan dengen
pelahan. Brapa bersoekoernja itoe familie
aken toeloengannja itoe orang moeda. Itoe
sore kombali ia dateng, menoeroet katanja
boeat pengabisan kali. Sesoedanja ia goena-
ken itoe obat, ia kasi nasehat lamanja satoe
boelan, itoe nona tiada boleh memakan laen
dari boeboer dengen ajam reboes, thee tipis,
soesoe dan djangan sekali minjak - minjak,
barang pedes dan aer dingin.
Betoel djoega itoe nona moeda soeda
semboe.
Moelai dari sitoe Oey Boen Lie tiada

dateng poela bertetamoe di itoe roema, te-

" tapi ia toch soeda bikin orang merasa be-
roetang boedi pada dirinja. Itoe doea orang
toea laloe soeroe anaknja soelam kasoet dan
soelam dompet roko setjara di djaman bedil-
soendoet, barang mana sigra djoega soeda
dikirimken pada itoe orang moeda. ~ ,,Akoe
boekan menoeloeng dengen harep anteran,
tetapi soedalah, akoe maoe simpen ini ba-
rang boeat peringetan kampoeng Tjibening,*
menjaoet itoe orang moeda, — ,atoerkenlah
trima-kasi pada itoe familie jang anter ini
barang berharga padakoe.”

.Toean - toean Lim Kim Liong dan Lim
Kim Houw memesen, kaloe toean maoe
memboeroe, kapan djoega iaorang soeka me-
noeroet aken membantoe toean,* kata poela
itoe boedjang-soeroehan.

»Itoelah akoe aken tjatet dengen sanget
girany,” kata itoe orang moeda dan sesoe-
danja mengasi persenan oewang ketjil pada
itoe orang soeroehan, ia laloe masoek da-
lem roemanija.

Dalem itoe kampoeng tentoe djoega dija-
di tersiar kabaran tectang nona Lim Goat
Nio soeda semboe dengen obatnja orang-
moeda itoe, tetapi semoea hanja mirip soea-
ra petasan meloeloe, kecrna sesoeda meliwat-

ken poela sekean tempo. orang-orang Tiong- .

hoa di itoe kampoeng jang djoemblanja le-
bi doea ratoes roema-tangga, xombali meng-
goenaken doekoen dan Toapekong boeat
semboeken segala roepa penjakit.

Oey Boen Lie sendiri poen boekan orang
jang soeka tjega kehendakan laen orang, ma-
lahan ia biarken.sadja orang berlakoe se-
soeka-soekanja, kerna ia tiada niat. mende-
sek dirinja djikaloe orang t.ada minta sen-
diri toeloengannja.

Boeat djadi boekti jang ia tiada mengha-
langin kaloe liat orang lakoeken apa djoega,
bisa diseboet pada soeatoe sore tempo meng-
gerip ia menampak saorang Tionghoa telan-
djang boelet kiterin sawanja jang padinja
baroe moelai toemboe. - ]Ja sendiri sebener-
nja baroe poelang memboeroe dan dengen
poera-poera tiada meliat soeatoe apa, ia am-

bil laen djalanan aken poelang ka roemanja.

Tadinja doekoen - doekoen moelai meliat
moesoe dalem dirinja. tetapi setelah kenta-
ra itoe orang moeda tiada bitjara djelek
atas perdjalanan marika. itoe pikiran djadi
ilang kombali. : Ia soeda liat kematian tiga
baji lantaran andelken doekoen, tetapi se-
laen dari sari-menjesel di aer- moekanja. orang
tiada denger ia kaloearken barang sepata kata.
Begitoepoen koetika merajaken pesta gotong
Toapekong dari Djaocedjoega, itoe arakan
saking oedjan kepaksa mondok, denjen moe-
ra hati ia idzinken orang pake paviljoen roe-
manja goena itoe dato.

Djoega dalem laen kalangan ini crang
moeda keliatan tiada sekali soeka tjampoer
kebiasain orang di sitoe. Belon ada orang
prempoean bisa banggaken dirinja diperla-
koeken loear biasa oleh itoe orang moeda,
jang sifatnja mengoendjoek belon beristri.
Banjak orang.soeka padanja, kaloe ia me-
minta brangkali satoe poen tiada ada jang
menampik, tetapi itoe masi djadi sadja ka-
langan jang Qey Boen Lie tiada soeka indjek.

Kaloe ia ketemoe orang lagi bertjinta-
tjintaéin, ia lantas belaga tiada liat; dari moe-

loetnja belon perna kaloear satoe resia da-
ri siapa djoega, padahal dalem itoe sedikit
tempo ia soeda taoe banjak sekali.

Pada soeatoe hari, tiga hari sehabisnja
itoe keramean Toapekong djalan, wakioe
masi pagi, satoe prempoean moeda dateng
koendjoengin roemanja Oei Boen Li¢. Prem-
poean itoe mendoekoeng satoe anak dalem
empoannja. Orangnja potongan ketjil, koe-
litnja koening, moekanija tiroes. Dari peman-
dengan matanja kentara jang ia masi soe-
tjii. maskipoen ia soeda djanda, oemoernja
koerang-lebi 27 taon.

Orang kenal itoe prempoean sebagi nona
Tan Peng Nio, djanda dari saorang moeda
toekang waroeng, jang telah meninggal di
sorean dari hari-kawinnja, dengen tinggal-
ken satoe anak oemoer doea boelan jang
terdapet dari iapoenja njai jang djoega soe-
da mati. Ini djanda prawan laloe teroesken
itoe waroeng dan peliara itoe anak sebisa-
bisanja. o

Kerna berasal dari kampoeng djaoe, dan
soeda terloepoet dari sanak-familie itoe orang
prempoean moeda soeda toempaken antero
ketjintadnnja pada itoe anak, hinggaia soeda

trima dirinja jang masi soetji oleh doekoen
pekampoengan prempoean diobatken, soepaja
itoe anak bisa dikasi soesoenja sendiri.

Djoega soeaminja tiada mempoenjai laen
sanak-familie lagi. Soeda ada doea-tiga orang
meminta poela itoe nona djadi istrinja, teta-
pi ia menampik, kerna betoel baroe seben-
taran di sitoe, ia soeda djadi banjak taoe
laga-lagoenja pengidoepan kebanjakan orang
lelaki di itoe pekampoengan.

Bebrapa tempo jang laloe, itoe anak-baji
jang oemoernja soeda anem boelan, telah
djadi sakit. Sigra djoega doekoen dipanggil
tetapi stenga boelan lebi itoe penjakit masi
djoega belon baek, sampe achirnja dateng
tempo itoe keramean taon baroe dan gotong
Toapekong. Dengen soedjoet hati nona Tan
‘Peng Nio bersoedjoet sembajang minta obat,
dengen tiada pandeng ongkos ia soeroe
orang beli obatnja ka kota jang djaoe, te-
tapi sesoedanja makan itoe, anaknja soeda
djadi lebi paja penjakitnja. Orang soeroe-
annja Lim Houw Dijin, jang dateng blandja
ka itoe waroeng, itoe pagi -‘menjeritaken
nonanja soeda seger dan semboe diobatken
oleh Oey Boen Lie, maka lantas djoega de-

ngen toetoep waroeng sendiri, ia doekoeng
anaknja dan brangkat ka roemanja itoe toean.

Teroes terang ia soeda tjeritaken segjala
keadaidn penjakitnja itoe anak, dan ia me-
minta sebrapa boleh itoe orang lelaki moeda
soeka menoeloeng :iapoenja anak poengoet
jang tertjinta.

Manis-boedi Oey Boen Lxe trima keda-
tengannja itoe njonja-djanda. Setelah ia taoe
maksoednja, ia lantas panggil njonja Fernando,
pengoeroes roema tangganja. — ,,O, njonja,
tjoba toeloeng boeka dan sediaken ini kamar ?”
ia berkata.

Djoega itoe njonja bermesem, zonder me-
njaoet hanja tjoema dengen memanggoet, ia
oendoerken poela dirinja. Sigra djoega pintoe
kamar depan diboeka, itoe njonja djanca di-
silaken bawa wasoek anaknja ka sitoe, dan
rebaken jang sakit disatoe divan jang bersi.
Kombali dengen perkakas jang tiada beda
dengen perkakasnja dokter Olanda, itoe anak
jang sakit dipreksa. Lama sekah itoe pa-
preksaidn didjalanken. .

Aer-moekenja itoe orang moeda keliatan
seperti mendoeng. Lagi sakali ia pasang itoe
pendengeran koeping dan lagi sakali ia prenta

orang balikin itoe anak djadi tengkoszroep.
achirnja baroelah ia soeroe orang pakeken
kombali pakeannija. ,

~Begimana, enko?* menanja itoe nona-
moeda dengen berkoeatir 7

»Soeda brapa lama nona kasi itoe anak
makan nasi?* menanja itoe orang-moeda
denjgen mata tadjem sekali. Pertanjadnnja
membikin bingoeng itoe djanda, kerra ia
tiada mengarti begimana itoe orang moeda
bisa taoe itoe hal.

.Ada brangkali ampat boelan lamanja.
nasi lemes sekali!* ia menjacet dengen tiada
maoe mendjoesta apa jang ada.

.Soeda brapa lama dikasi minoem soesoe-
moeda ?* menanja poela Ocy Boen Lie de-
ngen kombali oendjoek mata jang tadjem
sorotnja.

.Soeda doea boelan lebi," menjaoet poe-
la itoe nona dengen merasa lebi kagoem
aken itoe pengatahoean gaib dan loear biasa
jang ia boeat heran sekali.

— ,,Bermoela ini anak moelai boeang aer
keras, kemoedian tjampoer dara, sesoedanja
begitoe trabrentinja olap (moenta) dan djadi
koerang tidoer. Sekarang dia soeda tiada

maoe minoem soesoe dan tiada maoe ma-
kan !*

— . Betoel sekali, enko!"

~ ,Habis ini anak dikasi makan segala
matjan - tiekok berikoet djoega pisang ambon.
Lantaran begitoe dia djadi soeda demem la-
manja satoe-doea minggoe !*

Nona Tan Peng Nio tjoema bisa djadi
manggoetken sadja kepalanja. la sekarang
dapet rasa seperti berhadepan-dengen satoe
dewa, jang soeda intip segala perboeatannja
dalem roemanija.

.Nona moesti lantas brenti soesoeken ini
anak,” kata lagi Oey Boen Lie sesoedanja
awasken lama orang poenja badjoe: ,,Nona
moesti lantas djoega brenti kasi ini anak
makan nasi-tim biarpoen lemes. Djangan
satoe roepa tjekok atawa pisang dikasi poela
dia dahar, nona mengarti 7

~,,Baek, enko!*

»Sebentar nanti nona dapet seroepa obat,
jang saben doea djam satoe kali nona ka-
si ini anak makan satoe sendok thee, habis .
djoega saben doea djam satoe kali nona kasi
dia minoem soesoe kaleng, tjampoerannja
satoe sendok soesoe dan limablas sendok

aer ‘mateng, Itoe .obat boleh ditjampoer
dengen soesoe,:tapi inget beli soesoe kaleng
tjiap njonja.. Lamanja tiga hari djangan di-
kasi mandi doeloe, nanti soeda tiga hari
bawa. lagi- ka sini, boleh diliat poela !*

Dengen tiada bitjara lagi Oey Boen Lie
mrnjingkir, tiada lama poela ia kaloear de-
ngen satoe flesch obat jang ia kasiken pada
itoe ‘njonja. Ini. obat kira-kira tjoekoep boeat
tiga hari lamanja. ,,Djangan kasi kena angin
tipep badannja ini anak !,

Itoe njonja -djanda berdjalan poelang de-
ngen hati jang tiada begitoe berkoeatir poela
sebagi :tadinja. Koetika ia ' soeda sampe di
roemanja, ada saorang prempoean toea jang
sringkali blandja di sitoe telah menoenggoe.
Sesoedanja denger habis orang poenja tjerita,
ini nene mengasi nasehat soepaja itoe nona
djangan .gegaba kasi anaknja makan obat
sembarangan, mana lebi baek panggil dokter
dari Boemisenang. -

Lantaran masi bingoeng, itoe nona-moeda
lantas djoega. menoeroet, dan djam stenga
doeablas itoe dokter soeda sampe. Seperti
djoega Oey Boen Lie tadi pagi, Dr. Rein-
hart preksa ini anak jang sakit, dania poen

soeda ‘bikin itoe segala pertanjadn. Achirnja
sebab ‘merasa omongannja itoe dokter toelen
sama sadja dengen .omongannja QOey " Boen
Lie, itoe nona .soeda lantas menerafgken; ia
sebenernja soeda dapet obat dari itoe orang -
Tionghoa moeda. Ini dokter Ofanda minta
liat dan preksa itoe obat, habis ia tanja siapa
jang kasi. Itoe nona moeda menerangken
namanja Oey Boen Lie. Dengen imesem -
itoe .dokter berkata : ‘

. Kaloe _vbfegitoe. boeat apa dan nona pang-
gil lagi saja? Makan' sadja obat jahyj ‘dikasi
toean Oey Boen Lie, mengarti, dan ' toeroet
betoel omongannja. Ini anak saki¢brat, ta>i
saja kira masi bisa baek, kaloe nona toeroet
betoel prentanja itoe oranj moeda. Tabee**

Itoe dokter Olanda beranjkat dengen tiada
meningjalken soerat obat. Dengen bikin itoe
djanda-moeda merasa sanget kagoem, Begi-
mana ito¢ dokter boleh begitoe poedjiken
Oey Boen Lie jang ia belon kenal. - -~

Kombali hal itoe  djadi ketaoean ‘dalem
antero kampoeng Tjibening, Ocy Boen Lie
sendiri sakedar bermesem ‘sadja. Sembari
maoe djalan memboeroe dan 'ini kali d2ngen
anterannja Lim Kim Liong. dan Lim_ Kim

e Ly L

. Houw, ja mampir di roemanja itoe njonja
. - -djanda, . koetika tiga hari soeda berlaloe. Itoe
anak soeda seger. ' :

. Trima-kasi, enko, soeda baek betoel!*
Berkata itoe njonja d]anda, scraja “silaken
.orang doedoek' dan maoe men)oegoeken ini
dan itoe. : :

~Kalee moelai dari sekarang toeroet be-
toel dan d]angan kasi laen dari soesoe ka-

;¢ leng tjap njon,]a,.da,r‘x mandiken itoe anak

"... dcea hari satoe kali, pantesnja dia tiada
~aken sakit lagi!“ Habis - berkata begitoe,
-Oey- Boen Lie memanggoet dan teroesken
perdjalanannja pergi memboeroe.

Brapa bersoekoernja itoe prempoean moeda,
sedeng . tetangganja merasa menjesel, kerna
djoestroe di sitoe, anak baji telah-meninggal
-lantaran . pen)akxt demem sematjem anaknja
itoe njonja djanda djoega.

Tapi. :... besoknja - dalem roema - itoe
njonja .soeda dateng doekoen jang batja doa

- slamet, kerna itoe nona sedeka pada melae-
.. kat boemi dan laen-laen dan prenta itoe
.doekoen geba biar betoel itoe setan, soepaja
djangan-mengganggoe lagi anaknja. '

+ . .

Sewaktoe poelang dari pemboeroean de-
ngen mengambil djalan jang paling deket,
Oey Boen Lie jang itoe hari sedikit kema-
leman, soeda dapet liat ‘dalem- soeatoe goe-
boek, bangoennja doea badan orang. la
merasa sanget tiada seneng aken menggang-
goe orang, maka dengen sengadja dari rada
djaoe, ia soeloet satoe sigaret .boeat kasi
liat ia sedeng mendatengken.

Betoel djoega keliatan itoe doea : orang
seperti terkaget, lekas marika -berbangkit
dari itoe goeboek, dan tiada lama kemoe- °
dian iaorang soeda soeloet poela leateranja
dan masoek ka dalem sawa. Itoe doea. orang
maoe mengobor kodok.

Dengen menceanggoe sampe :-itde doea
badan linjap di sawa. Boen Lie baroe me-
neroesken perdjalanannja. Ia liwat di sitoe
dengen sengadja menengok ka laen djoe-
roesan, dan soeda maoe lekasken tindakan-
nja, koetika ia denger soeara treakan, djoega
_ 'roeboenja badan manoesia; maka ia laatas
" menengok ka itbe djoercesan. Sala satoe
dari doea orang tadi terletak di tand per-

A

misahan sawa, sedeng satoenja poela ke-
-liatan soeda melaloeken dirinja dengen lekas.
Sekarang ini pemboeroe tiada bersangsi
lagi. Ia taoe itoe manoesia terserang bahaja,
dan ia lantas ambil poetoesan aken x‘nenoe.-'
loeng. Koetika ia soeda sampe di sitoe, de-
ngen pertoeloengan lenteranja ia.liat satoe
nona moeda, koelit-moekanja gading, roman-
nja boto, badannja potongan gemoek, rada-
rada pendek; dan ia merasa djoega ini prem-
- poean moeda sedeng hamil lima atawa anem
boelan toeanja. .
~Kenapa, njonja?’ ia menanja dengen
lekas.
»Kaki saja digigit oeler !“ menjaoet itoe
prempoean. :
" Qey Boen Lie tiada men]aoet poela hanja
lantas preksa dan setelah liat itoe lobang
ketjil, ia lantas iket kakinja orang jang ber-
tiilaka di betoelan atasan dengkoelnja, kerna
apa jang ada sebawahan ‘soeda bengkak.
Kemoedian rogo sakoenja, kaloearken satoe
patroon snapan, jang ia lantas boeka dan
obat pasangnja ia taro di itoe loeka, serta
"dibakar. Sesoedanja begitoe, ia boeka veld-
flesch dan kasiken itoe orang prempoean

minoem bebrapa glas brandy )ang ‘ia ada
bawa.’

,Djangan ‘maloe‘." ia berkata keroedian,
seraja angkat dan pondong itoe orang .tji-
{aka kombali ka goeboek tadi. Di Ssitoe “ia
preksa lagx itoe ‘ loeka’ dengen lénteranja,

.- habis ia kaloearken soeitan memboeroenija.

Sigra djoega Lim Kim Liong dan Lim Klm
Houw dateng ka sitoe.

.Tjoba gotong ini njonja bawa ' poelang
ka roemanja,” kata Boen Lie ‘setelah ia sen-
diri. membantoe bikin itoe gotongan:- ,Se-
bentar, sala satoe dateng lagi ka “roemakoe
dan bawaken dia obat boeat minoem.”

‘Laloe Boén. Lie lekaskeri"t'indakannja ‘aken
bisa sampe di . roemanja, sedeng ‘koetika
Lim Kim Liong soeda dateng lagi, ia kasi-
. - ken satoe flesch obat ‘dad’ pesen %oepaja di-
kasi ..taoe, itoe oObat diminoem -saben
djam satoe sendok, laeh flégéﬁ dipake boeat
gosok dan’ tempel dengen kapas di 'betoelan
loekanja, dan itoe orang’ moestl makan itoe
-malem djoega sedlkxtnya tiga sen&ok‘ obat.

.Satoe manoesia aneh," betkata Kim Liong
seraja berlaloe kombali, .dia tiada tanja
siapa adanja itoe orang, poen tiada bitjara

apa-apa, sekedar kasi obat.”

[a terozs sadja berdjalan hmgga sampe
di roemanja Tijia Tjin Swee, soeami dari
orang; jang . bert;nlaka

Ini orang ‘ada satoe orang moeda jang -
oemoernja . baroe 24 taon, " perkerdjadnnja
djadi - djoeroetoelis dari sala satoe pengyili-
ngan, laga-lagoenja ada begxtoe _matjem,
hingga; se,giki_t sekali or_ang resep, deng_e_x{'
ditinja. .

Koetxka 1a beroemoer 20 taon, ia soeda
b:km pethoeboengan tiada semenggah de-
ngen iapoenja familie séndm,; nona Tjia
Siauw Nio, jang djoega keliatan tingka-
lakoenja_boekan patoetnja prempoean soetji.
Boeat menoetoep moeloet orang laen, achir-
nja orangetoeanja‘Siauw Nio, soeda kasi
itoe orang prempoean kawin dengen soe-
da;vah,{_tjhintongnja tadi.

-Ampat taon lamanja iaorang soeda kawin
zonder mempoenijai anak, tetapi selang lima
boelan lamanja itoe orang prempoean me-
ngakoe moelai djadi. iboe. ~ Tjia Tjin Swee
tiada berkata soeatoe apa, keras ia menjang-
kal jang 1toe kandoengan ada anaknja sen-
diri, kerna ia soeda toentoet pengidoepan

i

begitoe nakal, hingga koetika di Boemi-
senang ia masoek di roema sakit, dokter
menerangken ia boleh baek tapi djangan ha-
rep bisa dapet anak lagi. ‘

Nona Siauw Nio memang soeka sekali’
berdjoedi dan seringkali ia poelang hi‘r'xg_"g"av
soeda djace malem. Hadepan soeaminja ia
menjataken -jang ia tiada meroegiken soeatoe
apa, betoel djoega ia maen kadang-kadang
kala, tetapi kaloe kala ia lekas poelang. dan
kaloe menang-ia maen lama. Begitoelah
pengakoeannija. B

Padahal itoe semoea tjoema lajar. Ini
orang prempoean biasa pergi ka roemanija
saorang lelaki moeda nama Tjoe Beng Kok,
jang memang djadi- temen perdjoedian. Le-
laki mana tiada ketaoean pengidoepannja
dari mana, tetapi ia selaloe bisa ada di
medja-djoedi dengen lelaki atawa prempoean,
roman dan potongannja maskipogn Santen
toch tjakep, sedeng dalem . sakoenja belon
perna kekoerangan oewang. Di itoe kampoeng
ia soeka sekali pindjemken oewang dan de-
ngen begitoe banjak orang jang -oetang-
boedinja. Antara siapa ada djoega Tjin Swee
sendiri.

Lantaran begitoe, ini djoeroetoelis kepaksa
toetoep moeloet jang istrinja doedoek maen
sama itoe orang lelaki, maskipoen sebener-
nja ia merasa koerang seneng. la sendiri
soeka sekali pleziran, banjak prempoean ma-
nis ‘djadi pelajannja di laen kampoeng, boeat
itoe gadjinja barang tentoe tiada menjoe-
koepi dan selaloe perloe pindjem oewang,
sedeng Tjoe Beng Kok adalah toean-oewang
satoe-satoenja jang gampang dan djarang
menagi.

Dalem satoe minggoe satoe atawa doea
kali jang Beng Kok pergi ka Boemisenang,
di mana biasanja ia menginep; djikaloe ia
kombali, selaloe ia membawa oewang aken
bisa dengen seneng doedoek maen poela,
atawa mengasi laen orang pindjem.

Atjepkali ia soeda awasken nona Siauw
Nio jang denok dan boto, dari sorot mata-
nja kentaraken jang ia ingin berkenalan le-
bi baek dengen itoe nona_ daripada di tem-
pat maen sadja. Djoega dari pihaknja itoe
orang prempoean jang sekean lama senan-
tiasa kala djoedi, keliatan satoe sorot was-
wasan, aken bisa tinggal toetoep resia botjor-
kantong bagi soeaminja.

.Besok dateng djangan;terlaloe sore, ja,
nona!” kata Beng Kok.pada itoe hari-jang
Siauw Nio kombali kala maen: ., Paling baek
djangan liwat djam stenga satoe.”

.Liat sadja besok,” saoet: itoe nona jang
kebetouelan  poelang - palmg blakang, Jitoe
saja belon bisa tentoeken.”

—,Jang laen soeda dipesen lebi. “doeloe,
nona. Boekan enak kaloe.kaoe - besok bisa
dapet kombali kekalahan dari saminggoe ini!”

Dengen tiada menjaoet tetapi moelai me-

rasa ka mana maoenja orang,. nona Siauw
 Nio berdjalan poelang. toz koetika baroe
. sadja djam anem sore, . sedeng soeaminja
masi belon poelatig.

Besokn]a, betoel djoega djam stenga satoe,
Siauw Nio telah-berada di roemanja Beng
Kok, sedeng tiada satoe orang laen.ada di
sitoe. Sedari tadi pagi, Beng Kok sengadja
soeda soeroe boedjangnja,,kasi taoce laen
temen maen, ia koerang enak badan atawa -
sebelonnja ‘djam ampat belon bisa doedoek
maen. '

.Nona soeda kala brapa?”. ia menanja
seraja silaken  Siauw Nio doedoek, dengen
menjataken sebentar djoega tentoe j'émg laen

dateng. Ia senditi: laloe: berdiri sadja di de-
. ketnja itoe orang:prempoean,

wDalem ‘satoe minggoe ini- soeda ampir
llmablas ‘pérak," menjaoet Sxauw Nio seraja
kot;ok kotjok kartoe.

~Akéde maoe: kasken komball itoe oewang.
ja. malahan akoe soeka tambaken nona poe-
nja blandja dapoersaben minggoe limablas
perak; kaloe fiona soeka hiboerken akoe jang
masi sendmarr “:Demikianlah, berkata Tjoe
Beng Kok dengen- kasi- terang maksoed hati-
nja: ,Seberernja- koerang sembabat orang
‘Sematjem nona tiada mempoenjai anak. Apa
‘kaoe ‘tiada taoe; soeamimoe sendm banjak
goela-goelanja 7" : :
~ .Saja takoet ketaoean,” djawab ' Siauw
‘Nio’ dengen ‘soeara:-jang menjataken per-
lawanan' itoe tjoema poera-poera belaka.

»Moestail,” -kata poela Beng Kok jang
soeda ‘terlaloe biasa dan mengarti ini ikan
soeda ‘makan pantjingnja, .nona saben hari
boleh dateng ka-sini .dan orang tjoema bi-
lang boeat doedoek maen. Tapi tjoba liat,
akoe poen maoe minta laen matjem toe-
loengan. Kemaren akoe trima kiriman saroeng
dari Pekalongan, marilah toeloeng preksa

apa itoe hargatida kemahalan?"

~,Mana itoe saroeng ?"

— . Ini, di sini,”” menjaoet Beng Kok se-
raja djalan masoek ka kamarnja, sesoeda
lebi doeloe taro grendel di pintoe depan.
Tjia Siauw Nio sebenernja soeda mengarti
betoel maksoed orang, tetapi ia poen me-
mang boekan niat menolak.

Dalem itoe kamar betoel djoega ada le-
mari, jang dalemnja berisi berpoeloe potong
saroeng Pekalongan mahal-mahal dan bagoes.
Itoe lemari diboeka, dan dikaloearken satoe
saroeng jang manis. : :

»lni akoe beli limablas, apa tiada kema-
halan 7’ katanja. :

Koetika Siauw Nio soeda masoek aken
pegang itoe saroeng, sigra djoega dengen
pande, Beng Kok laloe kiserken daon pintoe,
sampe ketoetoep. Kemoedian ia mengampir-
ken dan seraja memelok ia berkata:

~.Oiapa tace, djantoeng hati, jang kaoe
hiboerken akoe? Ni, ambil ini limapoeloe
roepia, ambil djoega ini saroeng, bilang sadja
kaoe beli dari akoe dan oewangnja boleh
menang maen.” .

~Kaloe ketacean, begimana?”’ menanja

Siauw Nio tjoema di moeloet, padahal ia
. soeda manda sadja dipelok dan ditjioem.
Sedeng Tjoe Beng Kok tiada menjaoet poela,
hanja lantas koentjiken sama sekali pintoe
kamarnja. ‘

Siauw Nio dikasi pake sisic dan poepoer
jang memang tersedia, koetika iaorang maoe
kaloear kombali, soepaja dari kondenja dan
dari koelit moekanja djangan kentara jang
ia baroesan soeda djoeal kehormatan (?)
lakinja boeat oewang limapoeloe roepia dan
satoe saroeng Pekalongan.

.Sebentar poelang paling laat, ja?" ber-
bisik Beng Kok, .kaoe begitoe boto, be-
gitoe seger, hingga sebentar poen akoe soeda
merasa perloe lagi dengen kaoepoenja hi-
boeran.” : :

Moelai dari sitoe, perhoeboeangan adjaib
antara ini doea orang djadi terbit.

Perboeatan itoe achirnja bikin ia ber-
kandoengan, lebi poela ia merasa lengket
hati pada kendaknja. la kira perboe:tannja
itoe tiada ketaoean oleh satoe manoesia, te-
tapi ia loepa aken saorang nama Oe She
Tan, jang di itoe kampoeng terkenal sebagi
satoe orang jang paling soeka dan brani

berklai. Badan-dan tepaganja besar sekali,
pengidoepannja minta pindjem oewang pada
siapa djoega, zonder membajar poelang.
Ini orang soeda dapet taoe resianja  itoe
' doea orang boesoek.

Itsélah 1a goenaken boeat mmta ‘pindjem
oewang dari. Tjoe Beng Kok dan’ bogat ke-
moedian djalanken djoega maksoedn)a sen-
diri. Pada- soeatoe tempo, jang Beng Kok
pergi ka Boemisenang, djoega Tjia Tijin
Swee diprenta.pergi ka Rawa -ikan. ia da-
teng ka roemanja:Siauw Nio dan kasi taoe,
bardesan  sadja Beng Kok poelang. dan se-
karang maoe mengobor-kodok, siapd soeda
djalan doeloean dan menoenggoe itoe nona
di goeboek anoe. la sendiri, Oe She Tan,
diprenta menganter.

Zorider "bertjoeriga Siauw Nio menglkoet
Tetapi koetika sampe.di itoe goeboek, Qe
She Tan lantas toebroek badannja, hingga
‘ia traoesa menanja lagi .mana adanja Tjoe
Beng Kok kerna lantas djadi terang, perloe
‘dpa ia diadjak mengobor kodok. Ia: maoe
tjoba melawan, tetapj itoelah pertjoema, She
Tan ada satoe lelaki jang tegoe -sekali. De-
ngen merdika tangannja sampe di mana ia

ingin, hingga achirnja djoega itoe prempoean
boeroek merzsa lebi seneng menjera dari-
pada membanta lebi lama.

~ Bener di koetika She Tan soeda poeas
‘betoel dapet liat orang pasang geretan api,
:maka dengem itoe prempoean . marika lantas
berbangkit, teroes poera-poera mengobor
kodok, dengen achir jang sqeda pembatja
taoe. Samentara Oe She. Tan melariken diri
4.se,t<_:lah taoé orang jang ia baroesan perkosa,
soeda diserang dan digigit oleh oeler belang.

Taon baroe ampir dateng, njonja Lim
Houw Dijin sendiri dateng menganter koewee-
tjina. Dengen aer-moeka mera-padem, itoe
anteran kepaksa djoega Boen Lie trima.

.Goat mara-mara kaloe entjim belon an-
terken ini soesoenan koewee ka mari,” ber-
kata itoe njonja jang sederhana: ,Maka
trimalah sad;a, maskipoen tjoema boeat per-
hiasan medija.”

Boen Lie lantas menjataken jang ia tiada
bisa bales menganter apa-apa, kerna iapoen
tjoema idoep sederhana sadja dan tiada taoe
bikin itoe segala matjem hidangan loear biasa.

Dengen itoe orang toea, Oey Boen Lie
achirnja djadi bitjara djoega satoe-doea oe-
roesan, dan ia kepaksa menjataken jang ia-
poenja orang toea soeda meninggal doenia,
dan itoe koewee-tjina ia aken taro di hio-
louwnija. Lebi dari itoe, ia tiada seboet fatsal
dirinja. :

Setelah begitoe, baroelah njonja Lim
Houw Djin kentaraken ia maoe mengawin-
ken anak prempoeannja jang soeloeng, nona
Lim Gie Nio, dan dengen itoe djalan djoega

mengoendang Boen Lie soeka dateng di
roemanja.

—..Dengen siapa, entjim ?*

—.,Sama orang Boemisenang, Thio Soey
Keng namanja.”

—.Anak dari toean Thio In Kong?*
meneges Boen Lie dengen teroes tjemberoet.

~—,,Betozl sekali !”

‘Dan setelah itoe njonja brangkat poelang,

lekas djoega Boen Lie masoek dan teroes
hoeboengken dirinja dengen telefoon sama
itoe orang jang tadi diseboet namanja.
- .Kaoe belon boleh kawin, kaoe mengar-
ti 7* demikian berkata Oey Boen Lie, ,kaoe
toelis soerat atawa dateng sendiri minta
moendoer lagi satoe taon; kaloe tiada be-
gitoe, akoe nanti boeka kaoepoenja keadain.
Tapi inget, djangan bilang akoe jang bitjara
sama kaoe, kaoe boleh seboet akal apa kaoe
maoe !

Dengen merasa heran, sehabisnja taon
baroe, itoe njonja moesti dateng kombali
dan menerangken perkawinan dalem boelan
Dijiegwee dimoendoerken sataon atas per-
mintain fihak lelaki, jang itoe tempo betoel
djoega masi kaboengken iboenja, dan tadi-

nja maoe lepas doeloe itoe kaboengan, te: :
tapi sekarang tiada dapet idzin dari fami-
lienja. ’ ‘ o7

Kabaran ini soeda sampe djoega di koe-
pingnja Tjoe Beng Kok, jang lantas meng-
gantiken melamar dan maoe poetoesken
orang poenja djodo. Tetapi Lim Houw
Dijin, jang kenal betoel pengidoepannija’itoe
orang moeda, dan tjoema saking beradat
aloes, ini orang toea tiada soeka tjeritaken
atawa tjela orang, hanja menerangken tiada
sanggoep pataken djandji, dan moesti bikin
menjesel Tjoe Beng Kok. '

Itoe tolakan membikin maranja ini toe-
kang maen dan toekang berdjina. la taoe
jang boeat bermo:la ia tiada bisa bikin soea-
toe apa, kerna itoe satoe familie ‘tiada se-
kali maoe oetang pada laen orang. Sebalik-
nja dengen bopan lantas minta nona Sin
Nio, tetapi kombali dengen manis itoe la-
maran ditampik. :

Inilah betoel-betoel bikin maranja Beng
Kok naek sampe di poentjak jang padling
agoeng, dan moelai dari sitoe ia dendem
sakit hati bagi itoe satoe familie. '

Samentara itoe, Lim Kim Liong dan Lim

Kim Houw jang soeda bergaoelan rapet se-
kali dengen Oey Boen Lie, satoe - tempo
poen soeda menerangken pada itoe orang
moeda tentang lamaran dan ditolaknja dari
dan boeat Tjoe Beng Kok.

»Kaoeorang moesti bertjeli mata.’ men;aoet
QOey. Boen Lie dengen njataken pikirannja.
»akoe sanget koeatlrken boeat hari kemoe-
dian !

Semingkin lama semingkin Oey Boen Lie
bersinar di matanja itoe familie Lim. Pada
soeatoe tempo, itoe doea soedara mengasi
taoe, iaorang dipanggil mengadep oleh pre-
sident landraad aken didjadiken saksi dalem
seroepa oeroesan jang iaorang tiada taoe,
kerna itoe hari kebetoelan iaorang lagi pergi
‘menembak dengen Boen Lie.

~Toenggoe sebentar ! kata itoe orang
moeda, dan ia masoek ka dalem, menoelis
dengen schryfmachine, kemoedian kaloear
kombali : ,, Kaoe bawa ini soerat pada pre-
sident landraad di Boemisenang, dan seraken
dalgﬁ; tangannja sendiri !“

Dengen ketawa itoe doea soedara poelang
dan dengen kagoem iaorang kemoedian me-
‘ngoetjap trima - kasi, oleh kerna itce hari

djoega sehabisnja batja itoe soerat, president
landraad bilang :

.Kirim tabee sama toean Oey, dan kaoe
berdoea boleh poelang. traoesa djadi saksi !“

Moelai dari sitoe, itoe doea soedara ta-
loek betoel di bawah segala omongan Oey
Boen Lie, tjoema ada satoe fatsal jang ia-
orang tiada taoe bitjaraken, jalah fatsal per-
tjaja Toapekong, doekoen, dato, kramat dan
laen-laen. o

Itoe tempo, lantaran moesim banjak boeah
dan dibarengin dengen hawa panas, di Tii-
bening telah bertjaboel seroepa penjakit pe-
roet, dan lantaran orang tiada begitoe enda-
ken, penjakit itoe poen betoepa’cholera.

Kombali menoeroet adat-biasa orang goe-
naken doekoen dan Toapekong. dato dan
kramat, sedeng itoe penjakit sceda mioelai
mengambil korban, bebrapa orang anak-
negri tiwas djiwanja.

Oey Boen Lie lantas brangkat ka Boe-
misenang dan koetika ia poelang kombali,
ia lantas siarken warta, barang siapa soe-
ka boleh dapet soentikan zonder bajar boeat
tiega berdjangkitnja itoe penjakit. Lantaran
soeda pertjaja, familienja Lim Houw Dijin,

njonja-djanda Tan Peng Nio dan banjak
poela laen orang Tionghoa telah dateng
kasi dirinja disoentik. Djoega Tjia Tjin Swee
dengen istrinja dan Tjoe Beng Kok toeroet
manda disoentik. Lantaran begitoe,  boleh
traoesa diboeat heran. mengapa dalem se-
dikit tempo sadja itoe kampoeng terloepoet
dari serangan’ lebi djace dan penjakit mana
s2perti soéda  pinda ka laen tempat.

"Oey Boen Lie mesem, tapi- getir, kerna
satoe hari kemoedian orang-orang Tionghoa
di itoe kampodeng pargi arak Toapekong dari
kampoeng Djaoedjoega, soepaja itoe iblis
penjakit boleh tetep laloe dan d)angan da-
teng kombali..

»Akoe ‘moelai - kira‘ jang sesoenggoenja
djoega itoe Toapekong mandjoer, kerna se-
lamanja akoe moesti kala sadja,” ia berkata
dalem dirinja, .,ja, orang ‘di pekampoengan
kadang-kadang maskipoen jang soeda bong-
kok masi' bisa seperti ‘anak-ketjil meloeloe !

Baroe sadja ia habis berkata begitoe, ia
meliat doea soedara Kim Liong dan Kim
Houw mendatengken dengen aer-moeka loear
biasa. Di tangan badjoenja marika jang me-
make twikim sadja, ada kehatan ketjretan

dara manoesia. ‘

.Kaoe berdoea soeda poekoel Beng Kok
di pentjoran dan soeda bikin rontok orang
poenja tiga gigi, berikoet bikin kaloear dara
orang poenja idoeng, boekankah 7* menanja
Boen Lie dengen mata tadjem.

. Akoe moelai pertjaja kaoe berhoeboengan
dengen dewa,* saoet Kim Liong. ,Apa jang
kaoe bxlaug betoel meloeloe Itoe orang ki-
parat soeda sekean tempo lamanja berlakoe
tiada semengga. Kaloe akoepoenja soedara
prempoean jang mana sadja pergi mandi di
peuatjoran, pastilah dia dateng dan ada di
sitoe dengen tingka-lakoe jang terbitken mor-
kanja orang. Lantaran achirnja jaitoe tadi
ia soeda brani bitjara tiada.keroean pada
Sin Nio, kita berdoea laloe kasi ia sedikit
pengadjaran !*

.Kaoe berdoea soeda melakoeken satoe
perkara jang , sesoeatoe orang berpikiran
lempeng nanti berboeat, tapi, kaoe tanem
djoega bibit sakit hati!®

—,Kita sedia aken ladenin maksoednja
sampe di mana djoeya !*

—.Kaoe loepa, jang laen orang ‘brani
ambil djalanan jang kaoe "merasa djidji.-

Djoega kaoe haroes inget kaoe ada mem-
poenjai tempo tidoer dan meleng !

Itoe doea orang tinggal diam moesti me-
ngakoe kebenerannja’ itoe omongan. Sesoe-
danja dapet nasehat aken djangan menam-
baken api permoesoean, iadrang - brangkat
poelang. Di roema iaorang tjeritaken pada
soedaranja dan orang toeanja, Oey Boen
Lie soeda taoe segala apa, sebelonnja orang
memboeka moeloet. laorang. oelangken,
brangkali bener ia itoe mempoenjai per-
hoeboengan dengen dewa-dewa jang soetji.

Samentara itoe, moekanja Tjoe Beng Kok
sesoenggoenja djadi bertjatjat; lantaran itoe
ia djadi kepaksa memake gigi palsoe, djoega
bibirnja kepaksa didjait hingga djadi kripoet.
Tampang moekanja djadi -beroba dengen
meroegiken dirinja.

Ia tiada mendakwa dan tinggal diam sadja,
boeat melawan berterang ia terlaloe penge-
tjoet. Tetapi apa jang ada dalem hatinja,
itoelah melaenken ia dan iblis jang taoe.

Sesoenggoenja ia boekan bermaksoed be-
gitoe sadja. la soeda bosen dengen per-
tjintadnnja Tjia Siauw Nio, jang sekarang
soeda dibikin hamil dan telah toedjoe boe-

lan oemoer kandoengannja. la dengen . se-

soenggoenja niat kawin dengen satoe prem-
poean jang baek dan maoeroba pengidoep-
annja. Tetapi ia dapet boekti orang soeda
tiada soeka menoeloeng aken ia angkat diri
sendiri dari ketjomberan.

ltoe hari kombali ia dikoendjoengin oleh
Siauw Nio. koetika baroe sadja djam satoe
tengahari. , S

,Akoe masi paja kerna itoe loeka,* ber-
kata Tjoe Beng Kok, ,lagipoen kaoe soeda
boenting sedikitnja. toedjoe boelan, boekan-
kah pantesnja kaoe menoenggoe dengen
anteng temponja beranak 7 .

.Akce djadi begini lantaran kaoe,” me-
njaoet dengen aleman itoe prempoean doer-
haka, ,,apa sesoedanja djadi begini, kaoe
hendak terlantarken akoe ?*

Boeat djangan menamba moesoe, Tjoe
Beng Bok lantas berpoera-poera gozmbira
kombali. Ia toentoen itoe orang ka dalem
kamar, kasiken poela oewang dan bikin
Siauw Nio moesti lekas - lekas bersisir dan
berpoepoer lagi, kaloe tida maoe kesomplokan
oleh temen djoedi jang laen.

Lekas sekali sang tempo berdjalan, Kim
Liong dan Kim Houw mengatoer persediaén
boeat rajaken hari-shedjitnja iapoenja ajah
jang nanti dalem boelan Sie gwee masoek
oesia 61 taon.

Tentoe sadja itoe doea soedara tiada loepa
wartaken hal terseboet pada Oey Boen Lie.
Ini orang moeda membales jang menjesel
sekali di itoe bhari djoestroe ia moesti berada
di laen tempat boeat lamanja doea hari pa-
ling sedikit, maka lebi doeloe ia atoerken
sadja poedjian slamet dan pandjang cemoer
serta dapet tjoekoep kesenengan dalem doe-
nia, Ia menanja apakah boeat hal demikian
biasanja dibikin pesta dan ia dapet penjaoet-
an, betoel djoega orang bikin koempoelan
seneng dengen familie dan sobat-ande.

Koetika itoe hari soeda sampe, ada banjak
sekali orang jang dateng ka itoe roema,
kerna maskipoen Lim Houw Djin tiada soeka
perdoeliken oeroesan laen orang, toch orang
kenal ia sebagi saorang bersi dan terhormat.
Soeda tentoe aken bikin tetamoe djangan
kesel, telah diadaken djoega sedikit perdjoe-

-

dian. Dan antara tetamoe-tetamoe jang doe-
doek maen, poen terdapet Tjoe Beng Kok,
Tjia Tjin Swee dan Oe She Tan.

Betoel itoe hari, dateng bestel kirimannja
Oey Boen Lie, berisi koewee-koewee, mi-
noeman dan sedikit tembako jang enak de-
ngen laen-laen barang poela.

Begitoelah dengen girang itoe familie soeda
meliwatken hari terseboet.

Antara tetamoe prempoeéan jang soeda
dateng, poea ada saorang baroe, njonja Thia
Hauw Nio, jang oemoernja soeda koerang-
lebi 43 taon, tetapi masi soeka sekali ber-
dandan sanget rapi. Ia ada saorang djanda
jang berbadan gemoek-kate, moekanja' lebar,
paras begitoe haroes diseboet sadja djadja-
ran pasar. Orang tiada taoe banjak fatsal
almarhoem lakinja, tjoema orang bisa bilang
sadja, pakean emas-inten jang itoe njonja
pake di badannja ada berharga lebi dari
sepoeloe-riboe roepia. Dan inilah boeat di
itoe pekampoengan soeda menoesoek sanget
mata laen orang, teroetama matanja Tijia
Siauw Nio, jang djoega ada di sitoe.

Roemanja ini njonja-djanda adalah saper-
djalanan” sepoeloe menit dari kampoeng Tji-

-

bening, jaitoe di kampoeng Tjihideung, le-
taknja di pinggiran sawa-sawa. Koetika ia
kematian soedaranja, Lim Houw Djin telah
kirim sala satoe anaknja prempoean dengen
istrinja boeat dateng membantoe orang
poenja kerdjain dalem tempo doeka, maka
menginget itoe boedi, ia sekarang perloeken
dateng djoega dalem ini rajahan shedjit.

Sekarang ia doedoek maen, dan ia djadi
boelan-boelanan dari matanja ampir semoea
tetamoe prempoean, kerna iapoenja giwang
jang besar, peniti jang penoe inten dan ge-
lang jang memake brilliant ; semoea bersinar
di bawah tjahaja matahari dan bikin mengi-
ler serta mengiri banjak sekali orang prem-
poean. Ini njonja poelang djam lima sore
dengen sedikit kemenangan.

Kerna boekan pesta kawinan, dariitoelah
pada koetika djam sepoeloe malem, antero
tetamoe soeda pada boebar; tetapi antara-
nja masi ada banjak jang panasaran, kerna
kala maen. Tjia Tjin Swee lantas menjaia-
ken siapa soeka boleh teroesken itoe per-
djoedian dalem roemanja hingga pagi.

Dalem itoe perdjoedian, Siauw Nio jang
doedoek samedja dengen kendaknja telah tje-

ritaken prihal pakean dan periasan njonja
djanda Thia Hauw Nio, laen orang poen
lantas menimbroeng, tjoema Tjoe Beng Kok
jang tinggal boengkem. '

Soeda satoe minggoe lamanja ini orang
tiada berlaloe dari Tjibening' dan ini poen
ada lantarannja. Biasanja toch ini lelaki boe-
roek pergi ka Boemisenang, ka roemanja
satoe prempoean djanda Tionghoa jang te-
lah beroesia 50 taon lebi, tetapi masi sanget
genit, maskipoen roepanja tiada bagoes. la
ada bekas njai saorang Olanda jang sesoe-
danja mati meninggalken banjak sekali wang.
Ini prempoean tiada moendoer aken memba-
jar sanget mahal ketjintadnnja Tjoe Beng
Kok, asal sadja satoe minggoe doea kali itoe
lelaki dateng hiboerken dirinja.

Apa maoe, itoe djanda. soeda idoep begi-
toe sembarangan, hingga ia kena diserang
penjakit typhus jang membawa ia pada adjal-
nja. lapoenja harta-peninggalan laloe diam-
bil oleh weeskamer, keérna iapoenja familie
jany pengabisan tjoema satoe anak - moeda
oemoer 17 taon, anak soedara lelakinja, dan
ia belon boleh trima itoe sebelonnja dewasa.

Tiwas harepannja Beng Kok setelah dapet

itoe warta, Boezat tjari poela laen djanda
hartawan itoelah boekan gawpang bisa lekas
kedjadian; samentara itoe ia ada satoe ma-
noesia jang tiada mampoe melakoeken laen
perkerdjaidn daripada berdjoedi, batja soerat
poen ia tiada betjoes. Lantaran begitoelah
ini orang kepaksa diam sadja di Tjibening.

Dalem itoe rajahan hari shedjit, ia boe-
kan tiada liat itoe djanda hartawan, njonja
Thia Hauw Nio, malahan lebi dari iaen
orang ia perhatiken barang pakeannja itoe
prempoean, tetapi lantaran moesti berati-ati
ia tiada bitjara soeatoe apa dan d;oega ber-
poera-poera tiada meliat.

~ Selang satoe boelan dari hari shedjitnja

Lim Houw Djin, antero kampoeng Tijibe-
ning dan Tjihideung djadi terxedjoet sanget,
kerna itoe hari njonja djanda Thia Hauw

Nio soeda mati diboenoe orang dengen dja-
lan jang sanget kedji.

Boekan sadja iapoenja leher telah digorok
seperti babi, malahan boeah - dadanja jang
mentok soeda disembele hingga ampir koe-
toeng, sedeng iapoenja kaprempoeanan orang
-soeda toedel sampe di wates poesernja.

Orang menampak itoe njonja djanda pa-
ling blakang hari Saptoe malem Minggoe,
14- 15 Gouw-gwee. Itoe tempo ia soeda

pergi maen atas oendangannja temen djoedi
sehari-hari dan ia tiada poelang -kombali,
sedeng maitnja diketemoeken itoe hari Ming-
goe djam 8 pagi, oleh saorang boemipoetra
dalem goeboek iapoenja kebon singkong.

Kepala-kampoeng tjepet merapportken ini
hal pada pembesar negri jang sigra mengirim
orang-orang aken membikin pengoesoetan
lebi djaoce, dan bermoela telah dipreksa ke-
adain tempat, di mana itoe mait masi terletak.

Itoe kebon singkong letaknja di blakang
roemanja Lim Houw Dijin, sekira 200 meter
berantaradnnja. Kaloe dari sitoe orang ber-
djalan poeia 150 meter, orang sampe di
satoe djalanan boeat kaki meloeloe, jang ke-
moedian temboes lagi ka itoe djalan kam- .
poengan. Di itoe tjagak djalan-kampoeng
dan djalan-kaki ada terdiri roema jang dja-
di tempat tinggalnja Tjoe Beag Kok. Itoe
kebon ada miliknja Bapa Boewekkolot, sia-
pa jang telah dapetken itoe mait, koetika
ia maoe oesahaken kebonnja.

Dr. Reinhart jang diwadjib lakoeken pe-
mereksadn mait, menjataken: lebi doeloe ini
orang prempoean soeda- diperkosa oleh doea
orang lelaki, sampe ampat kali beroentoen.
Sesoeda itoe orang moelai dengen sembele
boeah-dadanja, kemoedian dibela kemaloean-
nja hingga di wates poeser. Kaki-tangannja

ditket lebi doeloe, moeloetnja disoempel de-
ngen kaen-kaen. Achirnja orang laloe gorok
lehernja, dan boeat itoe semoea orang soe-
da goenaken satoe golok jang sanget tadjem.
Ini njonja telah mati antara djam 12-1 malem.

Politie Olanda jang bikin pengoesoetan
telah dapetken tiada djace dari sitoe satoe
golok tadjem jang masi berloemoeran dara;
itoe golok ada miliknja . . . . . . Lim Kim
Liong, menoeroet ketrangan pendoedoek di
itoe tempat.

Lantas djoega orang bikin penggledahan

dalem roemanja Lim Houw Djin dan . . .
tersemboeni di bawah loempang pranti noem-
boek padi, orang dapetken pakean miliknja
itoe doea soedara dengen berloemoeran dara.

Dengen tiada banjak tjerewet lagi, doea
soedara itoe laloe ditangkep dan dikasi ma-
soek dalem pendjara. Sesoedanja begitoe,
politie lantas memunggil boedjang prempoe-
annja si mati, siapa ditanja, ka mana biasanja
madijikan-prempoeannja soeka melantjong.

.Ka roemanja baba Tjoe Beng Kok,”
menjaoet itoe boedjang, ,.di sitoelah dia soe-
ka maen hingga kadang - kadang menginep.
Dari itoe saja tiada berkoeatir koetika soe-
da siang dia belon poelang!”

Politie menoedjoe ka roemanja orang
jang diseboet. Ini lelaki menerangken betoel
djoega itoe njonja-djanda soeka doedoek
maen di sitoe, begitoepoen itoe malem. te-
“tapi poelang djam satoe. la tiada taoce lebi
banjak, kerna ia soeda pergi ka roemanja
Oe She Tan, dengen siapa ia doedoek maen
berdoeain sampe pagi. Ia tjoema inget, koe-
tika harian shedjitnja Lim Houw Djin, njonja
djanda Thia Hauw Nio soeda riboet moeloet
dengen anaknja toean roema, nona Goat Nio.

Qe She Tan, jang dipanggil ka sitoe djoega
menetepken jang ia itoz malem bermaen
sampe pagi dengen Tjoe Beng Kok.

Sesoedanja membikin itoe pengoesoetan
dan menjatet siapa-siapa jang moesti djadi
saksi dalem ini oeroesan, itoe orang-orang
politie poelang kombali ka Boemisenang,
dengen pengrasadn itoe doea soedara - be-

toel-betoel ada orang djahat.

Dengen aer-moeka sanget berdoeka Lim
Houw Dijin dengen istrinja telah dateng ka
roemanja Oey Boen Lie; siapa jang setelah
dapet ketrangan loeas dari itoe orang toea,
keliatan bergoembira. la djadi bermesem
kombali, maskipoen itoe doea orang toea
tiada mengarti apa jang dimaksoedken.

.Enko Boen Lie!” mengeloe nona Goat
dengen meloepaken segala apa dan ber-
soedjoet hadepannja itoe orang moeda, jang
itoe hari baroe dateng koendjoengin kom-
bali roema-tangganja ini familie: ,, Toe-
loenginlah sajapoenja doea soedara jang tiada
bersala. O, saja brani soempa, saja tace be-
toel soedara saja biar begimana brangasan,
tiada begitoe pengetjoet boeat maoe boenoe
saorang prempoean. Toeloeng, ‘en'ko. toe-
loenglah sebrapa jang kaoe bisa, kaoe jang
djadi familiekoe poenja harepan pengabisan !* _

—.Ja, akoe djoega merasa tetep, soedara-
soedara kaoe boekan itoe orang hina; dari
itoe biarpoen tjahajanja perkara menindes
begitoe keras boeat diaorang, akoe maoe
tjoba apa jang akoe bisa.”
~ Baroe sadja Goat bangoen, djoestroe koe-
tika itoe telah dateng satoe prijaji, jang
mengakoe djadi wedana di Boemisenang,
dan sekarang dengen anterannja sala satoe
wijkmeester di sana, maoe dateng bikin pa-
preksadn atas dirinja nona Lim Goat Nio
boeat djadi saksi.

Oey Boen Lie bermesem, maskipoen itoe
nona moeda soeda poetjet aer-moekanija,
dan berkata :

—..Nona bilang sadja tiada soeka djadi
saksi dan tiada sozka kasi penjaoetan soea-
toe apa !”

Kebetoelan sekali itoe wedana ada orang
jang kenal Oey Boen Lie.

— . Astaga, kandjeng toean Oey, toean di
sini 7’ menanja itoz prijaji dengen lakoe jang
menghormat sekali, ,saja dipinda dari dis-
teict tempat toean ka Boemisenang.”

—,,Dateng ka sini dengen keperloean apa,
toean wedana ?”’

~,Maoe denger ketrangannja nona Lim
Goat Nio."”

—,Kaloe saja menerangken saja pembella-
nja itoe doea orang jang ditoedoe, dan
pada saja itoe nona mengakoe tiada soeka
djadi saksi, poen tiada sozka mengasi pe-
njaoetan soeatoe apa; Lejimana pikiran
toean ?* :

—.Ja, memang ada satoe wet dalem itoe
djoeroesan, tinggal saja preksa sadja laen-
laen saksi. Kapan toean sendiri kombali ka
tana toean. O, saja seneng betoel kandjeng

toean djoega ada di bilangan Boemisenang.
Kapan saja boleh dateng berkoendjoengan 7*

~Roema saja selaloe terboeka bagi toean,
itoelah toean wedana taoe!* menjaoet de-
ngen mesem itoe orang moeda, sedeng
itoe prijaji dan wijkmeester lantas berlaloe.

»Jiapa itoe orang moeda, wedana?’' me-
nanja itoe wijkmeester dengen soeara jang
masi kedengeran oleh Lim Houw Dijin.

—.,Mr. Dr. Oey Boen Lie. Toean-tana
Karangikan jang hartawan besar; satoe
advocaat-procureur jang tertjinta dan soetji
sekali, djoega satce dokter kesohor pande.”

Itoe penjaocetan jang Lim Houw Djin
dapet denger, soeda membikin ia-terkedjoet.
Soeatoe tanda soerem keliatan di matanja,
serta menengok dengen amat berkesian pada
anak-boengsoenja, nona Goat.

Samentara itoe, Oey Boen Lie jang se-
karang pembatja kenal betoel siapa adanja,
jagi menanja dan preksa apa jang ia rasa
perloe, soeatoe hal jang memakan tempo
lama sekali. Achirnja ia selese djoega dan
koetika maoe djalan poelang., ia berkata:

. Entjek, akoe kandoeng kepertjajadn te-
goe, anak-anakmoe tiada berdosa. Akoe

nanti bella diaorang di waktoe sidang pe-
ngadilan I”’
. Irima-kasi, neef,” berkata itoe orang

toea dengen girang tetapi tjampoer rasa
menjesel sanget, sesoedanja ia taoe keadain-
nja itoe orang moeda.

Pada harian jang soeda ditentoeken dalem
boelan October taon 1915, pengadilan
landraad telah bikin persidangan di Boemi-
senang aken oeroes itoe perkara pemboe-
noehan atas dirinja njonja Thia Hauw Nio.

Mr. Strengrecht, presidentnja landraad,
koetika dateng ka gedong pengadilan, de-
ngen heran ada liat Mr. Dr. Oey Boen
Lie dan Mr. Oprecht, lid dari Raad wvan
Justitie antara tetamoenja itoe persidangan.
Lantas djoega ia menghampirken kedoea
itoe dan angsoerken tangannja seraja bi-
tjara dengen manis. la tjoema sempet de-
nger, Mr. Dr.  Oey Boen Lie dengen soeka
sendiri maoe djadi pembellanja persakitan,
dan Mr. Oprecht dateng ka sitoe atas per-
mintainnja Mr. Dr. Oey Boen Lie.

wSatoe pembella lebi baek, itoe doea per-
sakitan maskipoen dilahirken lagi satoe kali,
tentoe tiada nanti dapet!” katanja itoe

president dengen mesem seraja teroes ma-
soek ka dalem gedong pengadilan.

Djam delapan betoel persidangan diboeka.

Griffier lantas batjaken acte-penoedoehan,
jang wmenjataken itoe doea soedara dengen
dipikirken lebi doeloe dan beragem soeda
perkosa dengen bikin tiwas djiwanja saorang
prempoean djanda nama Thia Hauw Nio.

Sesoeda bersedia sebentaran, kedengeran
timboel ini pertanjain.

—~,Nama kaoe berdoea 7

—,Lim Kim Liong.. ... Lim Kim Houw !”’

—,,Oemoer ?”

—~,,40 dan 36 taon!"

—..Kelahiran 7"’

— . Kampoeng Tijibening !’

— ,,Perkerdjain 7"

~,Orang tani!"”

—.,Kaoe mengakoe soeda lakoeken jang
baroesan ditoedoe ?”

—..Moengkir sama sekali!”

~— . Jtoe malem kaoe ada di mana?”

—.,Legi ngintip babi sama toean Oey
Boen Lie dan satoe orang Olanda jang saja
berdoea tiada kenal, di oetannja kampoeng
Matjankoembang ! Besoknja sore djam doea
baroe poelang ka Tjibening!”

—.,Kaoe bersanak dengen toean Oey

Boen Lie ?*

—.Tiada sama sekali !*

—,Ini golok siapa poenja 7

—.Sajapoenja, toean,” menjacet Lim Kim
Liong sendiri.

—,,Ini pakean 7

—,.Kitaorang poenja !*

—,.Begimana dan bisa berloemoeran dara?*

— ., Tiada taoce dan tiada mengarti!*

— ., Aneh sekali, boekan ?*

— ., Betoel, kandjeng toean !*

—.Kaoe perona tjektjok sama njonja Thia
Hauw Nio ?*

—.Kita berdoea perna kasi dia taoe,
orang prempoean dihargaken dari tingka-
lakoenja jang soetji, boekan dari oewang,
kerna maskipoen ada oewang kaloe boesoek
toch tinggal boesoek.- Lantaran mara itoe
njonja jang lagi dateng di harian taonnja
kitapoenja ajah, lantas soeda poelang !

— .. Kaoe inget itoe harian kaoe memboe-
roe dan mengintip 7

— .Inget betoel, kandjeng toean! Boelan
Tjina Gouwgwee tjapsie maleman tjapgouw,
hari Saptoe malem Minggoe, taon 2466 !“

.Djadi 26 dan 27 Juni 1915!“ berkata
president sesoedanja preksa almanak jang
tebel. ,,Inilah tjotjok dengen maleman ber-

lakoenja itoe pemboenoehan. Soeda, kaoe-
orang boleh moendoer !**

Habis begitoe, president menengok pada
djaksa dan leden, apa masi ada jang maoe
menanja pada persakitan, semoea gojang
kepala. Persakitan dijiring ka tempat me-
noenggoe.

Dipanggil mengadep saksi Saninten, boe-
djangnja orang jang terboenoe. Ini orang
prempoean soeda beroemoer lebi dari lima-
pceloe. Ia disoeroe soempa doeloe, kemoe-
dian dengen soeara jang bikin anteng orang
poenja hati, president landraad soeroz tjz-
ritaken apa jang ia taoe.

~,.Saja baroe doea boelan berk:rdia,
kerna itoe njonja belon lama dateng tinggal
di itoe kampoeng. Njonja saja soeka sekali
berdjoedi dan jang dia pergi, selamanja ka
roema satoe baba nama Tjoe Beng Kok,
tjoema ketjoeali satoe hari, dia kata pergi
ka roema orang bikin hari-taon, namanja .
saja loepa. Boekan sadja siang, tetapi djoega -
malem njonja biasa pergi, djadi saja boekan
heran lagi, kaloe djam delapan malem dia
dipanggil maen. Poelangnja djoega tiada
" tentoe, ada djam satoe malem, ada djam

anem pagi, ada djoega sampe sore lagi!"

.~ JToean president!” menimbroeng Mr.
Dr. Oey Boen Lie, ,,saja minta sebelonnja
tjerita lebi djaoce, ini saksi ditanja, apakah
kaloe njonjanja pergi, selaloe lengkep per-
hiasan emas-intennja, maskipoen tenga
malem.**

Itoe pertanjadn laloe dibikin.

., Bener sekali,” menjaoet saksi, ,,njonja
saja tiada ada laen familie dalem roema,
maka dia selaloe bawa semoea pakeannja
di badan! Belon taoe ada satoe potong
barang berharga ditinggal di roema.*

. Trima-kasi !' berkata Mr.Dr. Ocy Boen
Lie, koetika president menengok ka djoe-
roesannja. Samentara Kim Liong dan Kim
Houw dengen merasa terkedjoet sekarang
liat, itoe orang moeda, temennja memboe-
roe, temennja mengobrol, memake badjoe
item, dasi poeti, tiada beda seperti president
landraad.

. Tjerita teroes!” berkata president pada
saksi. :

»Itoe sore, djam sepoeloe njonja dipanggil
lagi di roema baba Tjoe Beng Kok. Jang
panggil seperti biasa, Oe She Tan. Njonja

A

biasa ambil djalan di sawa aken bisa lebi
lekas sampe! Saja ingzt betoel, harinja
Saptoe malem Minggoe. Sebab boelan sa-
nget terang, njonja djadi tiada tjoeriga dan
teroes brangkat!”

—,Bawa lagi emas-intennja 7*

—..Semoea lengkep, saja tace betoel!l”

—.,Inget soempa?” '

—.Inget, kandjeng toean! Njonja . minta
saja toeloeng pasang skroep giwangnja dan
saja liat dia pake semoea perhiasannja, ha-
bis dia brangkat djalan paling doeloe, di
blakangnja mengikoet baba Oe She Tan!”

—,Kaoe lama kenal itoe baba?”

—., Tjoema dari dia sering panggil njonja
saja. Saja sebenernja orang dari Boemi-
senang, boekan Tjibening!"”

—,, Tjerita teroes!”

—,Dari sitoe saja tiada ketemoe lagi
njonja saja. Besoknja saja tiada soesoel
kerna biasanja dia poelang tiada teptoe. Djam
sembilan pagi saja denger njonja soeda mati,
saja kenalin betoel maitnja.”

—.,Kaoe boleh moendoer!”

Dipanggil mengadep saksi Bapa Boewek-
kolot, eigenaar dari itoe kebon singkong,

di mana itoe mait diketemoeken. Sesoeda-
nja soempa dan melakoeken laen kewadjib-
an ini saksi menerangken, betoel djoega
koetika sebegimana biasa, itoe hari Minggoe
pagi ia maoe matjoel di kebonnja, ia liat
itoe mait dan teroes sadja rapport pada
kepala kampoeng.

Semoea gojang kepala, koetika president
menanja, apa maoe bikin pertanjadn lagi
pada ini saksi, jang sesoedanja itoe dititah-
ken moendoer.

Dipanggil mengadep saksi Dr. Reinhart,
jang menetepken iapoenja ketrangan jang
pertama, dengen apa ia soeda njataken, itce
orang prempoean diperkosa doeloe ampat
kali, kemoedian baroe diboenoe oleh golok
jang tadjem jang politie ketemoeken.

Dipanggil mengadep saksi Tjoe Beng Kok,
jang koetika masoek di sidang pengadilan
gaga amat romannja, tetapi setelah meliat
Oey Boen Lie dalem pakean satoe hakim
atawa advocaat dan procureur, lantas beroba
djadi poetjet.

»Saja minta ini saksi disoempa hadepan
klenteng besar!” menimbroeng Mr. Dr.
Oey Boen Lie, sebelonnja orang soeroe ini

Google



— 75 —

saksi soempa tjara biasa. , Begitoepoen saksi
jang bernama Oe She Tan!”

Landraad loeloesken itoe permintain. De-
ngen wijkmeester itoe saksi dibawa ka roema
Toapekong dan dengen disaksiken oleh pre-
sident, gnffier, djaksa dan pembella per-
sakitan, ini doea orang bersoempa aken
tjerita sebenernja.

—..Kaoepoenja nama!” tanja president
sesoedanja persidangan diboeka kombali.

— ., Tjoe Beng Kok.”

- ,Kelahiran 7"

—,,Bandoeng !”

~..Oemoer ?”’

— .. Tigapoeloetiga taon!”

. Perkerdjadn 7"

— ,,Particulier !”’

— ,Pengidoepan dari mana?”
..... Saksi boengkem. -

—..Kenal persakitan ?"”
— ., Kenal, sedari anem boelan lamanja diam
Tjibening.”
—,.Familie 7"
~..Boekan !"
—..Apa jang kaoe tace?”
—..Itoe malem djam sepoeloe saja doe-
doek maen di roema dengen bebrapa kenalan,
tetapi koerang satoe kaki, maka saja prenta

Oe She Tan panggil njonja Thia Hauw Nio!”

d.

- ,,Begimana kenal Oe She Tan ?*

— ..Sebab dia sering dateng pindjem oe-
wang !” ’

— .. Tjerita teroes!”’

—.,Sama njonja Kwee Bo Peng. Tijio
Piang Lim dan njonja Thia Hauw Nio, saja
maen sampe djam doeablas, laloe semoea
tetamoe poelang. Saja kesel, sebab saja kala,
teroes saja pergi ka roemanja Oe She Tan
dan maen sampe pagi sama itoe orang!”

- .Aneh, kaoe taoe dia miskin. Kaoe jang
kasi dia pindjem oewang, tetapi kaoe maen
sama dia sampe pagi?"

Saksi boengkem doeloe : ,,Boeat ilangken
kesel sadja, kandjeng toean!”

~—,,Nou, biasanja lelaki ambil laen djalan

boeat ilangken kesel!”
Kombali saksi berdiam.

~—,,Djam brapa kaoe poelang dari roema-
nja Oe She Tan ?**

—.,.Djam delapan pagi!*

—,Siapa liat kaoe ada di sitoe, dan siapa
liat kaoe poelang ?”

- ..Loepa, kandjeng toean!”

President bitjara pelahan dengen djaksa
jang lantas bikin tjatetan dalem iapoenja
boekoe. Soeatoe perboeatan jang bikin poe-

tjet moekanja saksi.

—..Kaoe taoe apa dari persakitan ?**

—,.Adatnja berdoea boesoek dan branga-
san. Sebab pindjem oewang tiada dapet,
diaorang maraken diri saja. Saja lamar soe-
dara-soedaranja boeat kawin, tetapi dia-
orang lantas poekoel saja hingga rontok tiga
gigi dan idoeng berdara. Orang jang ter-
boenoe taoce dateng di hari-taon orang toea-
nja persakitan dan kena ditjoetji-maki bersi.
Saja denger sebab pindjem giwang boeat
soedaranja tiada dikasi.”

—,Lantas.*

—,,Lebi saja tiada taoe !*

—,.Kaoe tiada merasa perloe bikin betoel
kaoepoenja pengakoean ? Brangkali ada kli- -
roenja ? Inget, kaoepoenja soempa !*

—,. Tiada, kandjeng toean !**

— ..Koetika politie dapetken mait, kaoe di
mana ?**

—.,,Di roema, kandjeng toean !"

—,,Djadi dari roemanja Oe She Tan kaoe
teroes poelang ?**

—,.Betoel !

Saksi diprenta moendaer, kemoedlan di-

panggil mengadep saksi Oe She Tan jang
ketrangannja menetepken seperti saksi Tjoe
Beng Kok. Tjoema bedanja ini saksi me-

nerangken djam anem pagi Tjoe Beng Kok °
poelang dan wzda bapa Sieunheulang jang

meliat itoe orang, begitoepoen njai Oela-
kitoe.

—..Djadi betoel kaoe maen sampe pagi ?*

—,.Betoel, toean !

— ,,Ada jang tace atawa liat 7

—.. Tiada, toean !*

—.,.Inget soempa kaoe !*

—,Inget betoel, toean!"

Sehabisnja itoe, didenger djoega orang-
orang politie jang soeda mengoesoet itoe
perkara, iaorang menetepken masing-masing

procesverbaalnja, hingga laen kepentingan
tiada terdapet
Persakitan berdoea ditanja apa iaorang

ada mempoenjai kebratan tentang saksi,
iaorang menjataken, brani soempa belon taoe
pindjem oewang dari Tjoe Beng Kok dan

soedaranja belon taoe pindjem giwang dari
orang jang terboenoe.
Atas permintainnja Mr. Dr. Oey Boen

Lie, dipanggil mengadep sebagi saksi loear
biasa, Mr.- A. A. Oprecht, perkerdjain lid
van den Raad van Justitie. Sesoedanja ber-
soempa tjara Europa, ia menerangken se-
perti berikoet :

Itoe hari, Saptoe pagi, ia inget betoel

tanggal 26 Juni 1915, ia ketemoe temen se-
kolanja, Mr. Dr. Oey Boen Lie, jang dari
tananja Karangikan maoe pergi ka roema
mengasonja di kampoeng Tijibening. la lan-
tas toeroet dalem automobiel dan pergi
‘poelang ; kemoedian sesoedanja ketemoe
istrinja, itoe temen mengadjak ia memboe-
roe, dengen menentoeken ia nanti dianterken
poelang dan moesti membawa babi-oetan.

Saksi menoeroet dan iaorang teroes brang-
kat ka Tjibening. laorang dabar tengahari
di roemanja Mr. Dr. Oey Boen Lie, ke-
moedian brangkat dengen bawa andjing dan
doea orang Tionghoa, jang saksi kenalin
ada ini doea persakitan. Itoe tempo saksi
belon kenal siapa marika itoe. Maksoednja
marika, itoe malem mengintip, besoknja te-
roes memboeroe lagi.

Djam doeablas malem, iaorang berkoem-
poel di satoe goeboek dalem kampoeng
Matjankoembang, djaoenja delapan paal
dari Tjibening. Itoe malem iaorang dapet
tembak doea ekor babi, dan besoknja ia-
orang teroes memboeroe, dapet poela tiga
ekor. Djam stenga doea siang iaorang poe-
l‘ang ka Tjibening, djam ampat sore dari

itoe hari Minggoe tanggal 27 Juni 1915,
saksi poelang dengen automobiel temen
sekolanja dan membawa satoe babi jang
paling ketjil.

Sembari inget soempa, ia menerangken
itoe malem betoel ini doea persakitan ada
bersamanja dalem itoe goeboek hingga pa-
ginja poela, dan ia heran jang iaorang
bisa ditoedoe; maka dengen seneng ia soeka
djadi saksi loear biasa.

President oetjapken trima-kasi.

Persakitan berdoea menetepken penga-
koeannja itoe saksi, iaorang djoega jang
telah belek peroetnja itoe babi jang dibawa
poelang oleh saksi, jang sekarang iaorang

inget ada itoe pemboeroe bersama Oey
Boen Lie. .
Sesoedanja itoe dipanggil mengadep saksi

Kitjeuphajam, ‘djoega atas permintaénnja
Mr. Dr. Oey Boen Lie, jaitoe doekoen jang
pembatja soeda kenal lebi doeloe. Ia poen

disoempa dan lantas menerangken seperti
brikoet :
wSeperti doekoen saja dipanggil ka roema

orang sakit di pinggir djalan besar pada
itoe hari Minggoe, kira-kira djam lima pagi.
Saja ambil djalanan jang paling pendek, ja-

itoe djalanan di pinggir sawa depan roe-
manja baba Tjoe Beng Kok dan di blakang
roemanja baba Lim Houw Djin. Soeda am-
pir djam anem saja sampe di sitoe, tempo
saja denger soeara orang bitjara. Saja diam
merandek dan denger ini perkatadn: ,Le-
kas masoekin di bawah loempang, soeda
siang, nanti ada orang ! Saja liat, orang
masoekin doea tjelana dan doea badjoe jang
berloemoeran dara, streep tjelana satoe idjo,
satoe biroe moeda, badjoenja - doea-doea
twikim poeti. Saja tiada bilang apa-apa.
Teges sekali saja liat baba Tjoe Beng Kok
dan Oe She Tan, jang habis berboeat be-
gitoe teroes masing-masing poelang ka roe-
manja. Sebab Oe She Tan satoe djago
dan saja takoet dia nanti poekoel saja.
seperti tiada liat dan denger soeatoe apa,
saja djalan lebi djace. Saja menanja itoe
doea orang, jang mengakoe baroe poelang
maen !**

—..Kaoe inget soempa. Hari apa itoe?"

—,,Hari Minggoe !*

—,,Kenapa kaoe bejitoe inget ?*

—..Sebab Minggoe itoe ampir habis boe-
lan, bini saja jang djadi koki, itoe hari pin-

djem doeloe gadjinja dari madjikannja.
Pengadilan panggil mengadep bininja
dan ia ini menetepken betoel begitoe, de-
mikianpoen itoe toekang waroeng pertoen-
djoekin boekoe, betoel Ma Kitjeuphajam
dalem boelan Juni 1915 minta dan ambil
gadji bebrapa hari dimoeka dari biasanja. .
Sesoedanja begitoe, dipanggil . mengadep
njai Koemaha, perkerdjadn toekang tjoetji
pakean kotor dari bebrapa roema orang
Tionghoa di Tijibening, begitoepoen dari
roemanja Beng Kok dan Lim Houw Dijin.
Orangnja beroemoer koerang-lebi 24 taon,
badannja montok, kate, moekanja item-
manis, roepanja seperti orang jang soeka
berkerdja tiada soeka bertjanda. Sesoeda-
nja bersoempa heibat, baroelah ia. mene-
rangken : .
Koetika poelang dari roema Lim Houw
Djin jang shedjit, dari mana, menoeroet ke-
trangannja sendiri, Tjoe Beng Kok teroes
ka roemanja Tjia Tjin Swee. Itoe pagi djam
anem, saksi lagi kebetoelan ada dalem ka-
marnja itoe "baba, sedeng boedjangnja pergi
beli telor. Dengen tiada berkata apa-apa,
itoe baba soeda peloek dirinja, angsoerken

salembar oewang kertas lima perak dan ia
dipaksa aken toeroet kehendaknja itoe orang
lelaki. Ia melawan sebrapa bisa, tetapi itoe
lelaki pande sekali, sampe saksi achirnja
menoeroet djoega.

Pengadilan dan Pembella persakitan ke-
tawa.

. Tjerita teroes!" kata president.

—.,Di soeatoe hari itoe baba ambil pa-
keannja baba Lim Kim Liong dan Lim Kim
Houw, katanja maoe diboeat tjonto, nanti
dikombaliken. Sebab begitoe, pada jang
poenja saja bilang sadja masi basa, atawa
kemoedian anjoet di kali dan ilang.**"

—,,Kemoedian ?*

—..Baba Tjoe Beng Kok soeroe saja
pindjem golok jang tadjem, tapi djangan
bilang dia jang soeroe. Saja pindjem itoe
dari baba Kim Liong dan bilang maoe bela
klapa.*

~,.Hari apa pindjem golok ?

—,,Hari Saptoe pagi!*

—,.Begimana kaoe inget 7"

—..Deket habis boelan, itoe hari saja
oetang padi pada nona Goat, soedaranja
persakitan.*

—..Masi ada jang kaoe taoe ?*

— . Itoe sore stenga doea, baba Kim Liong
dan Kim Houw brangkat nembak sama
baba..... * saksi tjoengas-tjingeus menengok
dan liat Mr. Dr. Oey Boen Lie, satoe p2-
mandengan jang bikin ia kaget ........
wbaba..... toean . ... kandjeng toean'....
saksi gapgapan . ... ,sama ini djoeragan dan
satoe orang Olanda !*

— . Begimana kaoe taoe pergi nembak 7

—.Baba Kim Liong bilang sendiri dan
minta kombali goloknja. Saja bilang ke-
tinggalan di roema."

President landraad bermesem manis ka
djoeroesan Mr. Dr. Oey Boen Lie, sedeng
persakitan Lim Kim Liong menetepken itoe
keilangan pakean dan pindjeman golok jang
ia sekarang baroe djadi inget.

Bapa Sieunheulang dan njai Oelakitoe
menjaksiken jang djam lima pagi, masi
remeng-remeng ia liat Tjoe Beng Kok dan
Oe She Tan . berdjalan sama-sama, dan
iaorang inget betoel, djam doeablas malem
baba Oe She Tan kaloear dari roemanija,
aken itoe pagi baroe sampe di sitoe.

Preksa sampe di sini, president menanja,

apakah djaksa, leden atawa pembelia masi
merasa perloe denger laen saksi, setelah
semoea moengkir, baroelah president dengen
lakoe manis idzinken Mr. Dr. Oey Boen
Lie bikin pleidooi.

Ini orang moeda bangoen dan dengen
sengadja menggoenaken bahasa Melajoe,
seraja terangken sebentar bahasa Olanda-
nja jangia nanti seraken pada landraad. Ia
batjaken pleidooinja seperti berikoet :

»Toean president dan leden
dari ini landraad!

Poedjian tinggi aken lakoenja pengadil-
an toean mendjalanken papreksadn dalem
ini perkara. Bermoela saja ber«oeatir, ini
pengadilan aken djadi perkakas zonder
sengadja dari orang-orang jang saja tiada
petloe seboet harganja, tetapi sigra djoega
kekoeatiran itoe linjap sama sekali, sete-
lah saja liat siapa djadi kepala dan begi-
mana djalannja pemereksain! ’

Ini pengadilan poenja Voorzitter taoe,
saja boekan advocaat dan procureur jang
idoep dari ini matjem perkerdjaidn. Saja
tetepken djandji koetika saja kaloear dan

baroe loeloes dari oedjian. saja MELA-
ENKEN maoe membella, kaloe saja tace
" pasti dan dapet boekti t]oekoep itoe orang
tiada berdosa.

Doea orang_jang sekarang djadi persa-
kitan, ada toeroenan orang pekampoeng-
an, orang-orang bodo, tetapi poeti-bersi.
Soeda 8 boelan lamanja, zonder kasi taoe

- siapa diri‘ saja, saja ada di tenganja. dan
lantaran iaorang tiada meliat lebi dalem
diri saja, dari satoe temen - memboeroe,
. iaorang terlepas lidanja.

Koetika iaorang tertoedoe, saja moelai
menanja, apatah brangkali iaorang mema-
ke kedok, tetapi sedeng iaorang loepa, sa-
ja sendiri- inget, iaorang  bersama saja dan
Mr. Oprecht KEBETOELAN itoe malem
dan besoknja sedeng memboeroe. laorang
tjoema taoce kata sadja, tiada taoe, tiada
mengarti, lebi poen tiada.

Jang adatnja marika' itoe aseran, ‘ini be-
toel ! laorang sedia hoekoem dengen adil
orang-otang jang pantes dapet hoekoeman.
Koetika saksi Tjoe Beng Kok berlakoe
tiada netjis atas soedara prempoeannjadi
pentjoran, — toekang tjoetji itoe ada

djadi djoega sajapoenja toekang tjoetji,
dari dia saja taoe semoea ~— ini doea
soedara soeda melabrak itoe orang, se-
begimana djozga saja dan toean aken
berboeat kaloe soedara kita diperboeat de-
mikian.

Saksi Tjoe Beng Kok jang lebi doeloe
lamarannja ditolak, kemoedian dilabrak
soeda dendem hati betoel-betoel atas fa-
milienja persakitan. )

Djoestroe iapoenja njonja - oewang di
Boem:senang jang terkenal dengen nama
njonja Koenjittoea meninggal doenia, se-
deng ia poen baroe sadja habis kala maen
riboean roepia. Saja masi ada doea saksi
loear biasa, toean-toean Oe Tijhi Dijin
dan Toa Tjay Hoe dari Boemisenang,
jang.inget betoel, hari Senen tanggal 28
Juni 1915, Tjoe Beng Kok dan Qe : She
Tan dateng gade emas-inten pakeannja
orang jang terboenoe, boeat harga 8000
roepia. Pengadilan soeda tiada merasa
perloe preksa saksi-saksi sampe di sitoe.
Ini doea saksi ada djadi pachter gade
dengen djoeroetoelisnja di Boemisenang.

Saja di sini boekan pendakwa-oemoem

sakedar pembella persakitan. Apa lebi
djaoe moesti dilakoeken sesoedanja dapet
sajapoenja ketrangan, adadjadi kewadjib-
aanja pendakwa - oemoem, pada siapa
dengen hormat saja kasi penoendjoekan !*'
.,Lantas aken saja lakoeken sehabisnja
pleidooi, kandjeng-toean!” menjaocet djaksa
dengen sorot mata bengis ka djoeroesan itoe
doea saksi Tjoe Beng Kok dan Oe She Tan.

.Fatsal ini doea persakitan, dari apa
jang diwartaken oleh saksi-saksi saja ang-
gep dengen hati anteng boleh menantiken -
poetoesannja ini pengadilan.

Tetapi, tiada dengen begitoe sadja bo-
leh dibiarken, orang baek-baek, orang
soetji, orang jang mara saking perboeatan
hina, orang jang djoestroe moesti disajang
oleh negri boeat djadi tjonto bagi jang
laen, lantaran penoendjoekannja orang-
orang jang keloearken hawa hingga orang
moesti toetoep idoeng dengen sapoe-
tangan, moesti ditoetoep berboelan-boelan
lamanja. Lebi keras, tjoba, tiada ada saja
di sana, satoe gadis Tionghoa jang soetji,
poen soeda kaseret djadi satoe saksi.

Saja oelangken, saja toenggoe dengen

‘hati anteng ini pengadilan ampoenja poe-
toesan, pleidooi lebi djaoce saja merasa
tiada perloe bikin.

Saja telah bitjara!”

Landraad lantas menjataken maoe bersi-
dang dalem raadkamer, dari mana stenga
djam kemoedian ia telah kaloear kombali:
President sendiri jang membatjaken itoe
vonnis jang baroesan diteeken dalem raad-
kamer : .

Dalem namanja Baginda Ratoe!

Landraad di Boemisenang, dikepalaken
oleh iapoenja voorzitter Mr.].J. Streng-
recht, bersidanj dengen leden jang tjoe-
koep, enz. enz.

Sesoedanja membikin papreksaidn jang
sampoerna ;

Mendenger sekalian saksi-saksi, teroe-
tama mendenger Mr. Dr. Oey Boen Lie
ampoenja pembellasn, dalem ini oeroesan
pemboenocean atas dirinja njonja djanda
Thia Hauw Nio, dan

Moefakat dengen timbangannja leden,
sesoedanja mendenger permintainnja pen-
dakwa oemoem dalem raadkamer, dengen
ini kaloearken vonnis dan menetepken :

Google



— 90 —
BEBASKEN

toean - toean Lim Kim Liong dan Lim
Kim Houw dari segala toedoehan dan
penoentoetan, membenerken marika itoe
dalem kehormatannja, dan prenta iaorang
lantas moesti dimerdikaken kombali.

Hoekoem negri sebegitoe djace sampe
di sini, membajar segala ongkosnja ini
perkara, dan lebi djaoe :

MEMOETOESKEN

Merasa ada alesan aken kaboelken per-
mintadnnja pendakwa-oemoem jang me-
noedoe, saksi-saksi Tjoe Beng Kok dan
Oe She Tan soeda melanggar soempanija
sendiri, boeat toentoet marika itoe depan
pengadilan cemoem, dengen kasi iaorang
sebegitoe lekas bisa masoek dalem pen-
djara tahanan, dengen tiada koerangken
haknja pendakwa-oemoem, aken kemoe-
dian menoentoet iaorang poela dengen
toedoehan soeda memboenoe itoe njonja
djanda almarhoem.

Kaloearken vonnis:

TANGKEP

dan kasi masoek dalem pendjara tahan-
an, doea saksi terseboet ini hari djoega

dan prenta ambtenaar jang berwadjib men-
djalanken lebi djaoe papreksain dan pe-
noentoetan sebegimana jang memang
moestinja.
Dengen menilik artikel enz. enz.
Demikianlah soeda ditimbang dan di-
poetoesken dalem raadkamer pada ini hari
enz. enz. enz!*

Lim Kim Liong dan Lim Kim Houw me-
ngoetjoer aer-mata, koetika denger dirinja
dibebasken. President landraad sendiri kasi
taoce, iaorang haroes bertrima-kasi sanget
pada pembellanja, jaitoe Mr. Dr. Oey Boen

~ Lie jang itoe president poedjiken satoe

advocaat dan dokter pande sekali dan soetji.

Jaorang lantas menoedjoe ka kamar advo-
caat, tetapi di sitoe Oey Boen Lie soeda
tiada ada. laorang laloe ambil poetoesan
aken tjari sampe dapet. Stenga berlari ia-
orang djalan kaloear. Toepah, Ali dengen
automobielnja itoe orang boediman. Ia masi
ada. Ini doea soedara menoenggoe di ping-
giran auto. '

Tiada lama poela Oey Boen Lie dateny.

~Mari naek, poelang!* ia berkata dengen
manis boedi seperti biasa.

.Enko, penoeloeng besar, indjin-berboe-
di,”* bertreak itoe doea soedara dengen me-
lele aer-mata.........

»Diam, nanti di roema. Hajo naek !”

Itoe automobiel berlaloe, tetapi djoega

di tenga djalan doea soedara tiada diidzin-
ken bitjara, malahan dikasi bebrapa potong

roti dan aerblanda, sebab soeda djam doea
tengahari.
Koetika sampe di roemanja itoe orang

boediman, Lim Houw Djin, njonja Oey Ho
Nio, dengen tiga anaknja Gie, Sin dan Goat

soeda menoenggoe.

Setelah meliat itoe doea soedara ikoet
poelang, treakan ngeri tapi penoe rasa be-
roentoeng kaloear dari moeloetnja itoe lima
orang. Oey Boen Lie masoek ka dalem, te-
tapi sekarang itoe toedjoe orang tiada en-
daken iapoenja mwilie. Orang merobos ma-
soek dan rame-rame bersoedjoet menjataken

« trima-kasinja.

Djoega Mr. Dr. Oey Boen Lie kaloear
aer-matanja meliat itoe semoea dan itoe ke-
djadian ia anggep oepahan paling besar da-
lem pengidoepannja semoea advocaat dan
procureur dalem doenia.

A

»Sekarang pata akoepoenja bakiak !* De-
mikianlah berkata itoe sore Mr. Dr. Oey
Boen Lie, boeat oetaraken jang ia soeda
poetoes harepan, kerna itoe tempo, di roe-
manja Lim Houw Dijin dibikin sedekahan
besar, orang mengoetjapken trima-kasi pada
dato, Toapekong dan pendjaga tana, jang
itoe doea orang soeda terbebas.

Itoe sore djoega Oey Boen Lie ambil
poetoesan aken brangkat poelang boeat se-
betoel-betoelnja ka iapoenja tana Karang-
ikan. Ia dateng di Tjibening dengen mak-
soed lawan tachajoel, tetapi .sekarang -ia
soeda dapet boekti, jang ia moesti menjera
kala dalem itoe pertandingan, maka dengen
tiada panasaran ia maoe berlaloe.

Besok paginja, ia panggil Kim Liong dan
Kim Houw, dengen disaksiken oleh kepala-
kampoeng, ia mengakoe seraken dan kasi
persen itoe roema dengen prabotann]a pa-
da ini doea soedara.

»Mendjadi enko maoe poelang dan ting-
galken kitaorang?’ marika menanja dengen
sedih: ,,Apa kemoedian enko tiada nanti

dateng lagi?”

.»Kadang-kadang akoe nanti merasa ber-
oentoeng bisa menembak lagi bersama kaoe
berdoea dan berada poela di tenga kaoe-
poenja familie jang soetji,”” menjaoet Boen
Lie. ,Dalem itoengan akoe, kaoeorang mis-
kin, tetapi akoe merasa bangga, bisa seboet-
ken kaoepoen)a familie ada djadi akoepoenla
sobat baek.”

Itoe doea soedara melaenken mengoetjoer
aer-matanja.

»Dijangan koeatir,” kata poela Oeij Boen

Lie. ,nanti kaoe toch rame-rame bisa me-
nenamoe di Karangikan.”
" Jang paling terpekoer lantaran itoe kabar-
an, adalah nona Goat sendiri. Dengen sa-
genep hatinja ia soeda tjintaken itoe orang
moeda. la terkedjoet koetika ajabnja kasi
taoe siapa adanja itoe orang, dan tentoe
boekan pantarannja. la djadi seperti maoe
mati, tatkala denger boeat selama - lamanja
itoe orang maoe poelang ka tempatnja.

»O.“ katanja, ,dari bermoela akoe soeda
taoe, dia ada satoe dokter jang pande be-
toel, tapi toch akoe telah mangharep teroes!*

.Dialah djoega jang kasi nasehat akoe

‘toenda kawinan satoe taon!* berkata Gie
Nio, ,nasehat pada soeamikoe jang sekaf‘ang.
kerna itoe tempo dia baroe baek dengen
pertoeloengannja itoe dokter!*

Koetika itoe, Mr. Dr. Oey Boen Lie
soeda poelang boeat sesoenggoenja ka tana
Karangikan, baroelah orang kabarken, me-
ngapa ia telah menjacet ,,BELON BER-
NIAT"” koetika njonja Oey Ho Nio soeroe
orang pantjing pikirannja, kenapa ia belon
djoega maoe kawin.

Sebenernja Mr. Dr. Oey Boen Lie, doe-
loenja orang sedeng, dan telah bertoenda-
ngan dengen nona jang manis sekali, se-
lagi ia maoe brangkat ka Nederland. Itoe
tempo toendangannja anak orang kaoem
tenga, jang kemoedian soeda kawin pada
laen ‘orang jang lebi hartawan.

Dengen penoe rasa getir, Oey Boen Lie
dapet taoe itoe hal, sedeng ia sendiri itoe
tempo soeda berbalik djadi kaja besar, lebi
dari bekas toendangannja. Koetika itoe nona
sakit paja, orang soeda oendang Oey Boen
Lie, tetapi ia menjaoet, tiada maoe ber-
saingan dengen colleganja jang laen. Itoe
nona soeda meninggal dan ia sendiri djadi

men)esel maka ia am’fn?' poetoesan teboes
djoega dosanja: dengen-.menoeloeng laen
orang. Berbareng dengen itoe ia ambil poe-
toesan aken djangan pertjaja lagi orang
prempoean, maka selamanja dalem oeroesan
menika ia menjaoet belon berniat.

Perlawanannja aken tachajoel melaenken
perkara sampingan sadja.

Kelakoeannja diboeat toeladanl

Hingga hari toeanja, nona Lim Goat Nio
tiada menika, ia poen menjaoet sadja belon
berniat kaloe orang lamar dirinja. la ber-
seneng diam sama brapa keponakan lelaki-
nja, anak dari Kim Liong dan Kim Houw.

TAMAT.

Go gle

